
që duket i ri dhe modern, mirëpo zanafilla e të cilit është e hershme dhe fokusohet në qasjen e 

të mësuarit emocional. Në fakt, studiuesit në praktikë, prej kohësh kishin kuptuar rëndësinë e 

Inteligjencës Emocionale, si dhe ndikimin e këtij konstrukti në shumë sfera të jetës (si p.sh në 

fushën e edukimit, suksesit akademik, relacioneve ndërnjerëzore, komunikimit ndërpersonal, 

udhëheqjes, zhvillimit dhe edukimit të fëmijës, shëndetit mendor dhe mirëqenies në 

përgjithësi (Salovey dhe Mayer, 2004). Ekziston të kuptuarit e përgjithshëm në drejtim të 

mendimit se proceset psikologjike ishin konsideruar të jenë tërësisht kognitive, ose 

intelektuale, duke neglizhuar kështu rolin e emocioneve dhe aspekteve të tjera sociale që 

mund të konsiderohen si sinergji për të kuptuar raportin në mes të kognicionit dhe 

emocioneve. 

I pari që e bëri të njohur konceptin e Inteligjencës Emocionale dhe e shndërroi fushë me 

interes studimi, ishte studiuesi Daniel Goleman, i cili e ndërlidhë këtë konstrukt të 

Inteligjencës Emocionale me inteligjencën tradicionale (IQ), duke vënë theksin tek lloji i 

inteligjencës që i referohet relacioneve humane, apo thënë më thjeshtë, mënyrës se si ne e 

menaxhojmë veten dhe ndërveprimet njerëzore. (Goleman, 2005). Goleman e zgjeroi 

konceptin dhe punën e Howard Gardner-it mbi Inteligjencat e shumëfishta, duke potencuar 

faktin që edukimi tradicional, që kryesisht ishte fokusuar në të zhvilluarit e fushave 

(inteligjencave) linguistike dhe logjike / matematike, përjashton fushat e tjera në të cilat 

njerëzit mund të tregojnë aftësi dhe shkathtësi specifike, të cilat janë njëkohësisht mjaft të 

rëndësishme në jetën tonë. Në këtë aspekt, Goleman ishte fokusuar kryesisht në sferën 

intrapersonale dhe interpersonale për të vënë në pah rëndësinë dhe kapacitetin që mund të 

kenë këto fusha në jetën e njeriut dhe në ndërveprimet me të tjerët.  

 

1.1. Konteksti dhe parashtrimi i problemit  

Edhe pse në vitet 1900, në definicionet tradicionale të inteligjencës dominonin aspektet 

kognitive, siç ishin kujtesa dhe zgjidhja e problemeve, studiues me ndikim në fushën e 

inteligjencës filluan të kuptonin rëndësinë e aspekteve jo kognitive, duke përshkruar dhe 

zbuluar kështu edhe aftësitë e tjera në kontekst të ndërveprimit social, më saktësisht, aftësitë 

që kanë të bëjnë me të kuptuarit, identifikimin, zhvillimin dhe menaxhimin e raporteve 

ndërpersonale dhe ndërveprimin me të tjerët. (Zeidner, Matthews, Roberts, 2009). Këto 

shkathtësi të lartpërmendura, për të kuptuar dhe menaxhuar veten dhe të tjerët, si dhe 

drejtimin dhe zhvillimin e marrëdhënieve ndërpersonale, më herët ishin adresuar në kontekst 

të inteligjencës sociale. Në kontekst të këtij studimi, trajtohet konstrukti i Inteligjencës 

Emocionale,  që i referohet aftësive dhe shkathtësive ndërpersonale, që kanë të bëjnë me 

aspektet e ndjenjave, por edhe racionale, roli i së cilës është i jashtëzakonshëm dhe kyç në të 

kuptuarit e gjendjes sonë emocionale dhe gjendjes së të tjerëve, si dhe në rezonimin mbi 

situatën dhe zhvillimin e raporteve ndërpersonale dhe përkrahjes sociale në bazë të gjendjes 

emocionale. 

Kur trajtohet koncepti i Inteligjencës Emocionale, duhet pasur parasysh që si e tillë, kjo 

trajtesë nuk mund të bëhet jashtë kontekstit social në të cilin edhe funksionon konstrukti i 

Inteligjencës Emocionale. Sipas (Matthews, Zeidner, dhe Roberts, 2004), trajtimi i kësaj 

fushe implikon patjetër në masë të madhe edhe proceset mendore dhe ato sociale / 

ndërpersonale. Ndjenjat janë të pandashme nga proceset intelektuale dhe se lidhshmëria e 

tyre dallohet në rend të parë nga ndikimi i ndjenjave në proceset intelektuale, por edhe nga 

ndikimi i proceseve intelektuale në përmbajtjen, shprehjen dhe në mënyrën e përjetimit të 

ndjenjave. Në fillim të zhvillimit të psikologjisë empirike, ndjenjave u është atribuuar rol i 

veçantë pozitiv në proceset njohëse të realitetit, madje ka pasur mendime sipas së cilave 

ndjenjave u është atribuuar rol i njëjtë në njohjen e realitetit dhe të formave të tij sikurse edhe 

të proceseve intelektuale. (Nushi, P. 2002). Çështja e relacioneve ndërmjet emocioneve dhe 

kognicionit kishte ngritur një diskurs të rëndësishëm në fushën e Psikologjisë. Çështja e 

ndërvarësisë së tyre,  perspektiva se trajtimi i njërit koncept ngërthen në vete edhe trajtimin e 

konceptit tjetër, si dhe çështja nëse proceset kognitive janë parakushte të domosdoshme të 

përvojave emocionale ishin bërë temë kryesore e këtij diskursi. Debatet mbi këto çështje 

kishin sjellë këndvështrime kontradiktore, të rëndësishme, por edhe mjaft interesante për 

nevojën e zgjerimit të hulumtimeve në këtë fushë. Thuhet se ekziston një ndikim i madh edhe 

i kontekstit kulturor, në përgjithësi kur flasim për të menduarit tonë dhe relacionin me 

emocionet. Kjo sidomos paraqet një rëndësi të veçantë për studimin dhe trajtimin e kësaj 

fushe në kontekstin kosovar dhe rajonal. Në literaturë, theksohet se ekzistojnë ndikime të 

përgjithshme kulturore që shërbejnë si kontekst për perspektivat tona mbi relacionin në mes 

të menduarit dhe emocioneve. Për shembull, në rrafshe të tilla përmendet ideja e Stoikëve në 

Greqinë e lashtë, sipas të cilëve arsyeja ishte superiore ndaj emocionit, pastaj ideja e lëvizjes 

menduar dhe sjellje karakteristike. (Stanford Encyclopedia of Philosophy, 2013 Edition). Ky 

relacion i variablave të studiuar në këtë temë,  thekson rolin dhe rëndësinë e konstruktit të 

inteligjencës emocionale, marrëdhënien dhe ndikimin tek faktorët e tjerë, po ashtu të 

rëndësishëm në jetën e njeriut, që përfshijnë dimensionet sociale e psikologjike, aspekte të 

rëndësishme që kanë të bëjnë me ndërveprimin social, modelet e komunikimit ndërpersonal 

dhe përkrahjen e perceptuar sociale.      

Emocionet kanë ndikim të rëndësishëm në vendimet dhe sjelljet tona. Studiuesit më eminentë 

të kësaj fushe, Mayer dhe Salovey, kishin zhvilluar konceptin e Inteligjencës Emocionale për 

të shpjeguar rëndësinë e emocioneve në çdo sferë të jetës sonë (Salovey dhe Mayer, 1990). 

Inteligjenca emocionale ka zanafillën e zhvillimit të saj qysh në momentin e lindjes së 

fëmijës. Atashimi i parë emocional, mendohet të ndodhë në momentet kur nëna / kujdestari 

/ia siguron nevojat primare të fëmijës. Në këtë aspekt, kualiteti dhe rritja e ndërveprimeve të 

fëmijës me ambientin përreth tij dhe pjesëtarët e këtij ambient (prindërit, bashkëmoshatarët, 

mësimdhënësit, etj.) mund të ndikojnë tutje në zhvillimin apo zbehjen e Inteligjencës 

Emocionale.  (Houtmeyers, 2004; Shapiro, 2000; Sullivan, 1999). 

Studimet nxjerrin në pah se të qenit inteligjent, nuk është i vetmi tregues i arritjeve dhe 

lumturisë në jetë. Janë edhe të tjera aftësi emocionale dhe sociale ato që na ndihmojnë të 

arrijmë një qëndrueshmëri emocionale e mendore, kënaqësi në ndërveprimet tona sociale dhe 

njohje e përshtatje me mjedisin. Këto aftësi, që janë kaq të rëndësishme për jetën tonë të 

përditshme, mund të mësohen dhe të ndërtohen tutje. (Bar-On, 1997; Mayer, Caruso, dhe 

Salovey, 1999; Van Rooy, Alonso, dhe Viswesvaran, 2004).  Në këtë kontekst, besoj se 

edukimi emocional, përfaqëson një aspekt mjaft të rëndësishëm për shumë sfera të ndryshme 

të jetës, me theks të veçantë fushën e edukimit, marrëdhënieve ndërpersonale, komunikimit, 

shëndetit mendor dhe aspekteve sociale që hasim në çdo cep të jetës, duke mos përjashtuar 

grupmosha të veçanta, mirëpo me theks të veçantë qysh në fëmijërinë e hershme. Andaj, 

është shumë e rëndësishme që të kemi parasysh faktin që nëse edukimi orientohet për nga 

zhvillimi integral i qenieve njerëzore, duhet parë këtë edukim nga perspektiva ekuilibruese, si 

dimensionin e tij njohës, ashtu dhe dimensionin e tij emocional. (Ibarrola, 2009). 

Kjo është një detyrë, që prindërit, mësimdhënësit, pjesëtarët e shoqërisë, akterët e politikave 

të edukimit etj., duhet ta përballojnë së bashku, me qëllim të përkrahjes së zhvillimit të 

Pyetja 2. Çfarë marrëdhënie ekziston mes dimensionit të shprehjes dhe njohjes së 

emocioneve dhe përkrahjes së perceptuar sociale? 

Pyetje 3. Çfarë marrëdhënie ekziston mes dimensionit të rregullimit të emocioneve dhe 

ndërveprimit social (modalitetit të komunikimit ndërpersonal)? 

Pyetja 4. Çfarë marrëdhënie ekziston mes dimensionit të rregullimit të emocioneve dhe 

përkrahjes së perceptuar sociale?  

Pyetja 5. Çfarë marrëdhënie ekziston mes dimensionit të përdorimit të emocioneve 

(rregullimit te emocioneve) për të zgjidhur situata problemore dhe ndërveprimit social 

(modalitetit të komunikimit ndërpersonal)? 

Pyetja 6. Çfarë marrëdhënie ekziston mes dimensionit të përdorimit të emocioneve 

(rregullimit të emocioneve) për të zgjidhur situata problemore dhe përkrahjes së perceptuar 

sociale? 

Objektivi 3.  Përcaktimi i marrëdhënieve mes  inteligjencës emocionale dhe variablave 

demografikë 

Pyetja 1. Çfarë marrëdhënie ekziston (dallimi) ndërmjet moshës së respondentëve dhe 

konstruktit të Inteligjencës Emocionale? 

Pyetja 2. Çfarë marrëdhënie ekziston (dallimi) ndërmjet gjinisë së respondentëve dhe 

konstruktit të Inteligjencës Emocionale? 

Objektivi 4. Përcaktimi i përmasës së ndikimit të ndërveprimit social, përkrahjes 

sociale dhe variablave demografikë te inteligjenca emocionale 

Pyetja 1. Në çfarë përmase, ndërveprimi social (kualiteti i komunikimit ndërpersonal) 

parashikon (ndikon) në konstruktin e Inteligjencës Emocionale? 

Pyetja 2. Në çfarë përmase përkrahja e perceptuar sociale (familja, miqtë dhe të tjerët me 

vlerë sinjifikante) ndikojnë dhe parashikojnë Inteligjencën Emocionale? 

Pyetja 3. Në çfarë mase, gjinia dhe mosha e respondentëve parashikojnë dhe ndikojnë 

shkathtësitë mbi Inteligjencën Emocionale? 

Përkrahja e perceptuar sociale (variabël  e pavarur) - përkrahja e perceptuar sociale është 

një segment i rëndësishëm që ndikohet shumë edhe nga fusha e Inteligjencës Emocionale, më 

saktësisht aftësitë që janë pjesë përbërëse e kësaj fushe (dimensionet e konstruktit të 

Inteligjencës Emocionale). Ky koncept dhe kjo fushë, shpeshherë përbën bazën e potencialit 

për perceptimin e përkrahjes sociale. Përkrahja e perceptuar sociale i referohet ndjesisë së 

perceptuar dhe aktualitetit që personi ndihet i kujdesur dhe i dashur, ka përkrahjen në 

dispozicion nga të tjerët dhe ndihet të jetë pjesë e grupeve përkrahëse sociale. Këto resurse 

përkrahëse mund të jenë emocionale, të prekshme (konkrete), në formë informacioni, 

shoqërore, si dhe të pa prekshme (të nënkuptueshme). Përkrahja sociale mund të matet në sajë 

të perceptimeve që kanë individët rreth ndihmës / përkrahjes së ofruar, ndihmën aktuale që 

ata marrin, ose shkallën / nivelin në të cilin personi është i integruar në rrjetet sociale. Në këtë 

kontekst, përkrahje mund të vijë prej disa burimeve, si p.sh. familja, shoqëria, personat e tjerë 

të cilët i konsiderojmë më të afërt dhe domethënës në jetën tonë, rrjetet, institucionet etj. 

Përkrahja e perceptuar sociale si konstrukt, fokusohet në vetëm disa nga mekanizmat e 

mundshëm, ndërsa për ta avancuar këtë koncept, studiuesit e fushës së përkrahjes sociale 

duhet fokusuar, po ashtu në mekanizmat e tjerë nga fushat e psikologjisë sociale dhe e 

personalitetit, mekanizma të cilët i potencon studimi në fjalë. Gjetjet e hulumtimeve të 

ndryshme në këtë fushë kanë treguar se shkathtësitë (kompetencat) emocionale janë shumë të 

rëndësishme për përkrahjen sociale dhe emocionale. (Salovey, Mayer, dhe  Caruso, 2004).   

 

1.5. Organizimi i studimit  

Studimi përbëhet prej dy pjesëve kryesore: pjesës teorike dhe pjesës praktike.  

Pjesa teorike adreson rëndësinë dhe relevancën e fushës së studimit; ofron një trajtesë të 

teorive më relevante të kësaj fushe, instrumenteve dhe aspekteve metrike të instrumenteve, 

rëndësisë së zbatimit të këtyre instrumenteve në praktikë, si dhe të dhëna të shumta dhe 

rezultate që ndërlidhen me variablat e studimit dhe korrespondojnë nga gjetjet e studimeve 

paraprake, të dhëna që mund të parashikohen nga studimi i fushës së Inteligjencës 

Emocionale, të cilat janë përmbledhur tek pjesa e shqyrtimit të literaturës.  

KAPITULLI 2  

2. SHQYRTIMI I LITERATURËS  

 

2.1. Shqyrtimi i Literaturës  

Shqyrtimi i literaturës paraqet një planifikim dhe shqyrtim të të gjitha studimeve të tjera që 

kanë të bëjnë me temën e studimit dhe mundëson për studiuesin të kuptuarit më të plotë se si 

studimi në fjalë shton një vlerë të re, ose përsërit studimet tashmë të përfunduara në fushën e 

njejtë (Creswell, 2002). Në hulumtime, shqyrtimi i literaturës përmbush disa qëllime: 

mundëson për lexuesit të kenë qasje në rezultatet e studimeve tjera që janë të lidhura ngushtë 

me temën e studimit; siguron një strukturë për të krijuar rëndësinë e studimit, poashtu edhe 

nivelin për të krahasuar rezultatet me gjetjet e tjera nga studimet paraprake.  

Ky kapitull synon që të ofrojë të kuptuar më të thellë dhe konkret mbi studimet ekzistuese në 

fushën e Inteligjencës emocionale, dhe fushave ndërlidhëse në përgjithësi, dhe më pas, theksi 

bie mbi studimet që veçanërisht trajtojnë çështjet e Inteligjencës Emocionale dhe relacionin me 

variablat e studimit.  Është shqyrtuar numër i konsiderueshëm studimesh në këtë fushë dhe janë 

identifikuar kontributet dhe rezultatet sinjifikante që kanë rezultuar nga studimet paraprake në 

fushën e Inteligjencës Emocionale. Ky proces, ka kontribuar jashtëzakonisht shumë dhe ka 

shërbyer si udhërrëfyes, sidomos gjatë konceptualizimit të ideve kryesore për hipotezat e 

studimit, pra ka siguruar bazën dhe drejtimin e mëtutjeshëm të studimit. Nga shqyrtimi i 

literaturës mund të konkludohet se ekziston gamë e gjerë e materialeve dhe hulumtimeve në 

fushën e Inteligjencës Emocionale, përfshirë këtu perspektivën teorike dhe empirike. Sidoqoftë, 

kjo fushë studimi nuk ishte trajtuar dhe adresuar më parë në kontekstin kosovar, ndërsa në rajon 

thuhet të jetë trajtuar diku rreth vitit 2008 për herë të parë. Kjo çështje, përveç që zbulon një 

aspekt të kufizimit të studimit në përgjithësi, konsiderohet si vlerë e shtuar për hulumtimet në 

këtë fushë për kontekstin kosovar. Poashtu, procesi i shqyrtimit të literaturës i ka kontribuar në 

masë të madhe qëllimit të studimit, të kuptuarit më të përgjithshëm të konstruktit të 

Inteligjencës Emocionale dhe aspekteve ndërlidhëse me këtë konstrukt në rrafshin social, të 

edukimit personal e ndërpersonal.   

variabla të studimit në fjalë, mund dhe duhet të kuptohen nga prizmi i dimensionit emocional 

dhe mendor, që si produkt, kanë një sjellje të caktuar. Fusha e studimit të emocioneve ka 

marrë vëmendje të madhe nga studiuesit, si një fushë shumë e rëndësishme e ndërveprimit 

social, më saktësisht në fushën e komunikimit. (Andersen dhe Guerrero, 1998; Burleson dhe 

Planalp, 2000; Planalp dhe Fitness, 1999). Poashtu, studimet vënë në pah se e po të njejtës 

relevancë në raport me të menduarit, emocionet dhe studimi i tyre janë treguar mjaft të 

rëndësishme në fushën e edukimit, si konstrukt dhe variabël që ndikon të nxënit e studentëve 

dhe të mësuarit e sjelljes tek mësimdhënësit. (Pekrun dhe të tjerë, 2007). Përfundimisht, 

Inteligjenca Emocionale është diskutuar si një ndër inteligjencat dhe kompetencat më të 

rëndësishme për të promovuar dhe rregulluar rritjen dhe zhvillimin intelektual personal dhe 

rritjen sociale të marrëdhënieve. (Mayer dhe Salovery, 1997). 

Në literaturë, theksohet se ekzistojnë poashtu  ndikime të përgjithshme kulturore që shërbejnë 

si kontekst për perspektivat tona mbi relacionin në mes të menduarit dhe emocioneve. 

Gjithnjë e më shumë, studimet po e mbështesin faktin se suksesi në punë dhe jetë varet jo 

vetëm nga aftësitë bazike mendore, siç ishte menduar dikur në raport me emocionet dhe 

kognicionin, mirëpo varet poashtu edhe nga një numër karakteristikash personale që 

përfshijnë: përceptimet, të kuptuarit, njohjen dhe rregullimin e emocioneve.  Këtë e kishte 

pohuar poashtu edhe Cherniss (2000) në studimin e tij drejtë një konteksti motivues dhe 

modeli dinamik të Inteligjencës Emocionale.  

Duke pasur parasysh faktin se emocionet, të menduarit (kognicioni) dhe sjellja janë ngushtë 

të ndërlidhura, autorët (Cornelius, 1996; Planalp dhe Fitness, 1999) theksojnë se ndërveprimi 

i studentëve mund të kuptohet si nga dimensioni emocional, poashtu edhe ai kognitiv. Nga ky 

këndvështrim, përforcohet dhe më shumë bindja se dimensioni emocional i ndërveprimit 

duhet eksploruar bashkarisht me dimensionin social. Në këtë mënyrë, marrëdhëniet sociale 

dhe emocionale të studentëve, janë tregues të promovimit të ndërveprimit në këtë kontekst. 

Teoria e Lidhjes Sociale (Social bond theory) ishte propozuar fillimisht për të kuptuar sjelljet 

antisociale të individit, siç ishin p.sh delikuenca dhe krimet në Sociologji (Hirschi, 1969). Më 

vonë, Teoria e lidhjes sociale ishte aplikuar/përdorur për të shpjeguar të mësuarit social dhe 

emocional (Newmann dhe të tjerë, 1992; Wehlage dhe të tjerë, 1989; Zins dhe të tjerë, 2004) 

në ambientet e shkollës. Në këtë aspekt, pjesëmarrja dhe angazhimi i studentëve në aktivitetet 

e shkollës, janë përdorur si kontekste për të prezantuar të mësuarit social dhe emocional. 

Studime të shumta në këtë drejtim, kanë vënë në pah gjetje empirike të cilat theksojnë se 

kontribuar në zhvillimin e modelit miks/të kombinuar. Sipas tyre, individët që kanë 

inteligjencë të zhvilluar (theksuar) emocioanle, kanë mësuar dhe investuar në shkathësitë dhe 

kompetencat e tyre emocionale që përbëjnë një lloj ngritjeje të vetëdijes mbi rregullimin dhe 

të mësuarit emocional për veten dhe të tjerët.  

Goleman thekson se individët lindin me një nivel të përgjithshëm të IE - së, e pastaj kjo 

predispozitë përcakton potencialin e tyre për të mësuar këto kompetenca emocionale. 

Shqyrtimi i Literaturës bënë të ditur se modeli i aftësive (Mayer, Salovey) përkon pjesërisht 

me modelin e kombinuar (Goleman) për shkak të gjerësisë dhe koncepteve të tjera që lidhen 

me të, por edhe dallimeve të përgjithshme, pasi që modeli i aftësive fokusohet në vetë 

emocionet dhe ndërveprimin e tyre me të menduarit, si aftësi,  (Mayer dhe Salovey, 1997; 

Salovey dhe Mayer 1990), ndërsa modeli i kombinuar trajton aftësitë mentale dhe shumë 

karakteristika të tjera psikologjike si motivet, gjendjet e vetëdijes, aspekte të të mësuarit 

social dhe tipare të personalitetit. Në këtë mënyrë, vërehet një harmoni jo dhe aq e ngushtë 

mbi çështjen nëse sfera e Inteligjencës Emocionale prezanton aftësi kognitive për procesimin 

e stimujve emocional, atribute të personalitetit si integriteti dhe karakteri, ose disa lehtësira 

për adaptimin në situata sfiduese në jetë.(Matthews, Zeidner, Roberts, 2004).  

Më poshtë paraqitet një ilustrim që trajton çështjet bazë të modelit të bazuar në kompetenca.  

Ekzistojnë disa arsye për të kuptuar inteligjencën emocionale bashkë me personalitetin. Sipas 

Salovey, Mayer (1990) konstrukti i Inteligjencës Emocionale i referohet dallimeve 

individuale në aftësitë për të procesuar dhe përdorur informacionin emocional në lidhje me 

fushat kyçe të funksionimit tonë efektiv në jetën e përditshme. Këto dallime individuale në 

temperamentet tona, mund të influencojnë aplikimin e këtyre aftësive që lidhen me 

emocionet. Thuhet se Inteligjenca Emocionale është pjesë e personalitetit të njeriut (këto 

aftësi të IE-së shpeshherë mund të paraqiten edhe si tipare të personalitetit), dhe në anën tjetër 

personaliteti siguron kontekstin në të cilin funksionon inteligjenca emocionale. Në këtë 

drejtim, është shumë me rëndësi të provohet se si e tillë, a është inteligjenca emocionale 

konstrukt i pavaruar apo i ndërvarur nga tiparet e personalitetit. Këtë e determinon në masë të 

madhe edhe modeli teorik në të cilin është bazuar studimi, pasi që të tre modelet parashohin 

implikime të ndryshme të fushës së inteligjencës emocionale dhe faktorëve të tjerë të 

rëndësishëm. Të kuptuarit e sferës së Inteligjencës emocionale si pjesë ose jo e sistemit të 

gjerë të personalitetit, mund të vetëdijëson hulumtuesit mbi gjasat e influencës së aspekteve 

të personalitetit në fushën e IE-së, ose mbi gjasat e ekzistimit të një konstrukti të pavarur të 

Inteligjencës ku nuk do të kishte fare influencë sfera e Personalitetit.Gjetjet e studimeve 

tregojnë se që të tri këto modele teorike kanë marrëdhënie sinjifikante ndërmjet tyre (Stys dhe 

Brown, 2004) 

Përderisa ndërlidhjet me konstruktet tradicionale psikologjike pritet që të japin rezultat 

pozitive, studimet më të përditësuara mbi vlefshmërinë e shtuar të Inteligjencës Emocionale 

me tiparet e personalitetit, kur është testuar marrëdhënia mes tyre, tregojnë se Inteligjenca 

Emocionale vërtetë është konstrukt unik, i veçantë, që llogaritë variancë unike poashtu 

(Ciarrochi, Chan, dhe Caputi, 2000). 

Secila perspektivë teorike në modelet e EI-se ka synuar të kuptuarit më të thellë dhe të 

shpjeguarit e shkathtësive, tipareve dhe aftësive që ndërlidhen me inteligjencën sociale dhe 

emocionale; andaj një qasje sa më e gjerë dhe marrja parasysh e diversitetit të modeleve 

teorike në këtë fushë, është menduar të ndihmojë në shpjegimin e aspekteve ndërlidhëse të 

këtij konstrukti kompleks dhe psikologjik.  

Tre teoritë më të mëdha, Mayer and Salovey (1997), Bar-On (1988; 2000) dhe Goleman 

(1998; 2002), prezantojnë një set të veçantë të konstruktit të IE-së, me orientim teorik dhe 

Figura 2: Modeli dimensional i Inteligjencës Emocionale  

Burimi : Schutte, N., Malouff, J., Thorsteinsson, E. (2013).  Increasing Emotional 

Intelligence through Training: Current Status and Future Directions.The International Journal 

of Emotional Education, Volume 5, Number. 1 

2.6. Inteligjenca Emocionale në raport me moshën 

Studiuesit e fushës së IE-së, kanë bërë poashtu shumë kërkime për të ekzaminuar relacionin e 

Inteligjencës Emocionale dhe moshës. Kjo fushë poashtu paraqet gjetje kontradiktore në 

literaturën relevante. Disa studime, tregojnë përmes gjetjeve të tyre se njerëzit më të vjetër në 

moshë kanë më të zhvilluar Iteligjencën Emocionale sesa të rinjtë (Bar-On, 1997; Mayer, 

Caruso dhe Salovey, 1999; Van Rooy, Alonso dhe Viswesvaran, 2004), përderisa studimet e 

tjera kanë gjetur dallime shumë të vogla, ose aspak dallime ndërmjet Inteligjencës 

Emocionale dhe moshës (Roberts, Zeidner dhe Matthews, 2001; Fareselli, Massimiliano dhe 

Freedman, 2006). Sidoqoftë, studimet e mbështetura në teoritë më relevante të IE-së, 

supozojnë se një gamë e gjerë e relacionit të Inteligjencës Emocionale dhe moshës, mund të 

shpjegohet përmes atribuimit të faktorëve të të mësuarit përgjatë jetës. Studiuesit pohojnë se 

një gamë e gjerë e modaliteteve të Inteligjencës, mund të përmirësohen dhe avancohen 

përmes ushtrimeve dhe përgjatë kohës. (p.sh: Hausknecht, Halpert, Di Paola, dhe Moriarty, 

2007), duke theksuar kështu edhe Inteligjencën emocionale, si një aset mbi të cili përvoja dhe 

mosha mund të lënë gjurmë. Puna, ekspozimi dhe ndërveprimi me njerëz në këtë kontekst 

është më se i rëndësishëm për të mësuarit dhe përmirësuarit e shkathtësive të inteligjencës 

emocionale. Në këtë kontekst, supozohet që të rriturit (më të moshuar) mund të përmirësojnë 

në mënyrë graduale të kuptuarit e tyre rreth emocioneve të tyre dhe të të tjerëve, duke u 

bazuar në eksperiencat dhe të mësuarit përgjatë gjithë jetës. (Baltes, Staudinger dhe 

Lindenberger, 1999), si dhe të jenë në gjendje të përdorin strategji më të mira të rregullimit 

emocional sesa gjeneratat më të reja në moshë. (Gross dhe John, 2003). 

Në aspektin teorik, këto supozime, tregojnë se mosha dhe relacioni i saj me inteligjencën 

emocionale janë rezultat i të mësuarit gjatë gjithë jetës, më saktësisht të mësuarit e detyrave 

të ndryshme emocionale, si p.sh: rregullimi i emocioneve, vlerësimi i emocioneve, 

menaxhimi i emocioneve, përdorimi i emocioneve përgjatë ndërveprimit me të tjerët, 

përdorimi i strategjive më efektive që promovojnë emocione më pozitive dhe reduktimi i 

emocioneve negative, kujdesi ndaj mirëqenies dhe shëndetit mendor, etj. (Sliter, 2013) Për 

fund, ekziston një qasje rreth të menduarit të përgjithshëm, e bazuar në shumë argumente që 

u diskutuan më sipër, se si çdo dimension tjetër i zhvillimit, edhe konstrukti i inteligjencës 

emocionale zhvillohet përgjatë kohës, ndryshon përgjatë rrjedhës së jetës, si dhe mund të 

pasigurinë ndërpersonale përmes strategjive aktive, ndërvepruese ose pasive. Sigurisht që 

pjesë e pandashme e këtyre ndërveprimeve dhe strategjive është dhe aspekti emocional apo 

informacioni emocional që individët marrin përgjatë ndërveprimeve sociale.  Emocionet kanë 

marrë një vëmendje të posaçme si pjesë përbërëse, e rëndësishme e ndërveprimit social në 

fushën e komunikimit. (Andersen dhe Guerrero, 1998; Burleson dhe Planalp, 2000; Planalp 

dhe Fitness, 1999). Ndërsa, në fushën e edukimit, emocionet paraqiten faktor i rëndësishëm 

që ndikojnë në të mësuarit dhe aspektin mendor të studentëve, poashtu edhe sjelljet që 

ndërlidhen me instruksionet e mësimdhënies nga mësimdhënësit. (Pekrun dhe të tjerë, 2007). 

Në këtë aspekt, Inteligjenca Emocionale po diskutohet si një ndër inteligjencat dhe 

kompetencat më të rëndësishme për të promovuar dhe rregulluar rritjen dhe zhvillimin 

intelektual personal si dhe rritjen sociale, më saktësisht relacionet sociale. (Mayer dhe 

Salovery, 1997). 

Aftësia për të vënë në theks (pah) emocionet përgjatë ndërveprimit dhe për të komunikuar në 

mënyrë produktive me të tjerët, duket të jetë një kërkesë esenciale për relacionet njerëzore / 

humane, përderisa komunikimi jo verbal mund të shpalosë poashtu një jetë të tërë të 

emocioneve.(Freshwater dhe Stickley, 2004). Inteligjenca Emocionale luan një rol të 

rëndësishëm në përceptimin e dimensionit moral dhe të ndjeshmërisë në praktikat e 

ndërveprimit social. Komunikimi ndërpersonal shihet si element thelbësor i ndërveprimeve 

sociale; është mënyra përmes së cilës individi e realizon vetëveten. Inteligjenca emocionale 

përfshinë kompetencat personale dhe sociale, ku përvojat e vetë-menaxhimit, 

përgjegjshmërisë dhe përkushtimit janë mënyra të të qenurit në këtë botë (do të thotë, në 

njëfarë mënyre, ne e realizojmë një pjesë të vetes sonë personale dhe profesionale duke 

shfaqur këto kompetenca përgjatë ndërveprimit dhe komunikimit me të tjerët).  

 

Përgjithësisht, koncepti i relacioneve (ndërveprimeve sociale apo komunikimit ndërpersonal) 

shqyrton dinamikat sociale në nivel individual dhe grupor. Këto dinamika sociale, janë mjaft 

komplekse dhe numërojnë një varg faktorësh (fushash) që janë pjesë përbërëse të 

ndërveprimit social, si p.sh: Shkathtësitë e komunikimit; Dinamika e grupit; Vetëbesimi; 

Respekti i ndërsjellë; Motivimi, faktorë këta që ndikojnë në kualitetin e marrëdhënieve 

ndërpersonale dhe ndërveprimit social në përgjithësi. Relacioni i këtyre faktorëve me 

kompetencat/dimensionet e Inteligjencës Emocionale ka zgjuar një vëmendje të madhe në 

fushën e Inteligjencës Emocionale dhe marrëdhënieve ndërpersonale në përgjithësi, ku 

Fabio, Giorgi, dhe Palazzeschi, 2005; Parker dhe të tjerë., 2004; Parker, Summerfeldt, Hogan, 

dhe Majeski, 2002). Studimet e tjera kishin vënë në pah poashtu edhe rolin dhe rëndësinë e 

mësimdhënësve si promovues të Inteligjencës Emocionale, si mjet për të promovuar suksesin 

në shkollë dhe marrëdhëniet e mira ndërpersonale, komunikimin ndërpersonal. Kështu, 

studimet vënë në pah se mësimdhënësit që promovonin shkathtësi të Inteligjencës 

Emocionale, janë në gjendje të potencojnë dallimet në raport me vlerat individuale, janë më 

të prirur të nxisin bashkëpunimin në grup dhe aftësitë e zgjidhjes së problemeve; si dhe të 

kanalizojnë aftësitë e studentëve për të zhvilluar kompetenca adekuate sociale. (Kaufhold dhe 

Johnson, 2005). Në këtë mënyrë janë pikërisht këto kompetenca sociale që rrisin 

ndërveprimet dhe kualitetin e marrëdhënieve ndërmjet studentëve, respektin e tyre reciprok 

dhe përfshirjen e tyre në aktivitetet e ndryshme në klasë (Obiakor, 2001). Poashtu sipas 

(Kaufhold dhe Johnson, 2005), ishte gjetur se rezultatet e larta në fushën e Inteligjencës 

Emocionale ishin të lidhura me nivelin e lartë të vetëefikasitetit tek mësimdhënësit, me 

kapacitetin e tyre për të menaxhuar klasën, për të motivuar dhe përfshirë studentët, si dhe për 

të përdorur strategji adekuate të mësimdhënies. Këto parashikime dhe gjetje të studimeve, 

janë treguar mjaft të rëndësishme jo vetëm për kontekstin e edukimit por edhe për 

dimensionin e marrëdhënieve ndërpersonale, si variabla që ndikojnë njëra tjetrën dhe 

shoqërohen pozitivisht apo negativisht, varësisht nga zhvillimi apo jo i kapacitetit individual 

në fushën e Inteligjencës Emocionale.   

Përveç studentëve shkathtësitë, kompetencat e inteligjencës emocionale, janë treguar 

jashtëzakonisht të rëndësishme edhe për  aspektin e zhvillimit dhe ndërveprimit të fëmijëve. 

Këto shkathtësi, për të përdorur emocionet në mënyrë pozitive dhe konstruktive,  thuhet se u 

mundësojnë fëmijëve të jenë më të lumtur, të kenë marrdhënie ndërperosnale më pozitive, të 

kenë më shumë vetëbesim si rezultat i përkrahjes së përceptuar sociale, më shumë sukses në 

shkollë dhe në jetë.   

 Në kontekst të rëndësisë së Inteligjencës Emocionale në aspektin e edukimit, të dhënat 

tregojnë se diku mbi 700 shkolla në rajonet përreth Shteteve të Bashkuara kanë shprehur 

interesimin e tyre në implementimin e qasjes së të mësuarit emocional (Goleman, 1995). 

Këto programe që kanë gjetur implementim,  përfshijnë të mësuarit e këtyre kompetencave 

emocionale dhe sociale, dhe emërohen në forma të ndryshme programesh, si p.sh trajnime të 

shkathësive dhe kompetencave të ndryshme në sferat shumëdimensionale të jetës, që 

kryesisht kanë të bëjnë me menaxhimin e dinamikave sociale, ndërveprimit social, 

kuptuar në thelb këtë koncept. Përkrahja e përceptuar sociale si konstrukt, fokusohet në 

vetëm disa nga mekanizmat e mundshëm, ndërsa për ta avancuar këtë koncept, studiuesit e 

kësaj fushe duhet fokusuar poashtu në mekanizmat e tjerë nga fushat e psikologjisë sociale 

dhe e personalitetit. (Gary L. Rhodes., Brian Lakey).  

 
Figura 3: Model i supozuar i relacioneve ndërmjet komponentëve të ndryshëm të 

përkrahjes së përceptuar sociale dhe rezultateve.  

 

Studimet e mëhershme në këtë fushë tregojnë se në kontekst të marrëdhënieve ndërpersonale, 

në veçanti marrëdhënieve intime, individët që rezultojnë të jenë më pak të shkathët në fushën 

e Inteligjencës Emocionale, kanë tendencë të shfaqin sjellje jofunksionale (maladaptive) në 

një marrëdhënie. Në këtë aspekt, literatura dhe studimet që kanë adresuar dhunën ndërmjet 

bashkëshortëve, në veçanti komunikimin ndërpersonal, i japin vlerë gjetjeve empirike të kësaj 

natyreje. Sipas një studimi (Wang, 2006), ishte vënë në pah se meshkujt abuzues në një 

mund të luajnë poashtu rol të rëndësishëm në ngritjen e vetëmotivimit tek studentët dhe të 

udhëzojnë ata që të zhvillojnë besime dhe qëndrime personale, si dhe të menaxhojnë 

emocionet në mënyrë të duhur, duke siguruar punëtori me grupe mbështetëse, këshilluese dhe 

aktivitete të tjera të ndryshme që adresojnë të nxënit.    

 

2.11. Parashikimet dhe gjetjet kryesore nga hulumtimet në fushën e EI-së 

Studiuesit në fushën e Inteligjencës Emocionale e kanë konsideruar mjaft të rëndësishme 

trajtimin e kësaj fushe dhe disiplinave e aspekteve ndërlidhëse me të, për të konstatuar 

parashikimet nga kjo fushë dhe ndërlidhjet me variablat e tjera të studimit. Shqyrtimi i 

literaturës vë në pah se ekziston numër i konsiderueshëm i hulumtimeve që sugjerojnë dhe 

parashikojnë rezultate premtuese dhe vlerë parashikuese të kësaj variable,  në kontekst të 

kompetencave sociale dhe emocionale të individëve, që vlerësohen si faktorë kyç në shumë 

aspekte të jetës dhe të rëndësishme njëkohësisht për ndërveprimet sociale dhe përshtatjen.  

Nga shqyrtimi i literaturës, konstatohet se gjetjet lidhur me studimin e kësaj fushe, janë mjaft 

premtuese dhe me vlerë të madhe për parashikime të rëndësishme relevante. Studimet 

empirike të kësaj fushe, theksojnë konstruktin e inteligjencës emocionale si vazhdimësi të 

koeficientit të intelektit mendore (IQ), si parashikues të sjelljeve prosociale, marrëdhënieve 

pozitive, shkathtësive adaptive dhe organizative, si dhe parashikues të performancës 

udhëheqëse (lidershipit) në fusha të ndryshme të jetës.  

Në këtë kontekst janë ndërmarrë studime të shumta shkencore nga të cilat janë nxjerrë 

parashikime mbi rëndësinë e studimit të fushës të IE-së dhe relacionit të kësaj fushe me disa 

faktorë të rëndësishëm në rrafshin social e personal. Në këtë aspekt, vëmendje e veçantë i 

është kushtuar hulumtimeve që kanë trajtuar inteligjencën emocionale nga aspekti i 

përgjithshëm i saj si konstrukt, por edhe në relacion me variablat e tjera që janë përfshirë në 

këto studime.   

Studimet me rëndësi të posaçme, për të cilat është konsideruar të kenë implikim në raport me 

hipotezat e studimit, janë rishikuar dhe u është kushtuar aspekt i veçantë referues, sidomos në 

rastet e krahasimit me hipotezat e studimit, dhe plotësimit në rastin e gjetjeve të përafërta. 

Këto studime tregojnë se ekzistion vlerë praktike dhe psikologjike për të kuptuar emocionet, 

ato personale dhe të të tjerëve, menaxhimin e tyre në mënyrë efektive dhe përdorimin e tyre 

për të ndihmuar të menduarit dhe gjykimin. Studimet tregojnë se identifikimi dhe menaxhimi 

i emocioneve ndihmon në procesin e kognicionit, performancën dhe relacionet sociale 

(ndërveprimin). Pastaj, këto aftësi dhe benefitet nga studimet e kësaj fushë, mund të përdoren 

edhe në kontekste të tjera, siç janë p.sh konteksti familjar, i punës, zhvillimor, social, 

edukativ, etj. Janë zhvilluar teste të besueshme të Inteligjencës Emocionale (Mayer, Salovey, 

Caruso, 2003) duke theksuar që këto aftësi të inteligjencës emocionale korrelojnë me shumë 

aspekte të tjera të rëndësishme, ndërsa shpeshherë janë veçuar edhe dallime të kësaj sfere me 

dimensione të tjera. Gjetjet nga fusha e IE-së kanë shfaqur rezultate në kontekst të 

lidhshmërisë me aspektet e tjera si p.sh tiparet e personalitetit, relacionet, ndërveprimi me të 

tjerët, përceptimi i përkrahjes nga prindërit dhe shoqëria, mirëqenia emocionale, 

marrëdhëniet ndërpersonale, rezultatet akademike, komunikimi ndërpersonal etj.  

Parashikime dhe rezultate të rëndësishme, sinjifikante janë gjetur edhe në një studim që 

kishte për qëllim eksplorimin e lidhjeve në mes të Inteligjencës Emocionale, modeli i bazuar 

në aftësi, tipareve të personalitetit, si dhe kontributin e të dy variablave në kulatitetin e 

marrëdhënieve ndërpersonale. Në një mostër prej 103 studentëve të kolegjit, Mayer, Salovey, 

dhe Caruso kishin gjetur se IE dhe tiparet e personalitetit shoqëroheshin në harmoni me vetë 

raportimet mbi kënaqësinë me marrëdhëniet sociale. Personat që kishin pikë më të larta në 

komponentën e menaxhimit të emocioneve, të testit të Inteligjencës Emocionale nga Mayer, 

Salovey, and Caruso kishin tendenca më të mëdha që të raportonin relacione pozitive me të 

tjerët poashtu edhe përkrahje më të madhe nga prindërit dhe raportonin më pak ndërveprime 

negative me shokët / shoqet e ngushta. (Lopes, Salovey, Straus, 2002). Këtu, përveç 

lidhshmërisë së sferës së IE-së me tiparet e personalitetit dhe ndikimin e të dy variablave në 

ndërveprimin social, vërehet ndikim edhe i komponentëve bazë, në këtë rast komponentës 

(aftësisë) së menaxhimit të emocioneve në ndërveprimin social dhe nivelin e kënaqësisë së 

këtij ndërveprimi.  

Një studim tjetër pothuajse i ngjashëm kishte gjetur se personat me aftësi të larta në sferën e 

Inteligjencës Emocionale mund të kenë kapacitetin që të rrisin reciprocitetin pozitiv në 

kuadër të marrëdhënieve me të tjerët. (Salovey, Grewal, 2005).  

Në këtë mënyrë vërehet se studimet që kanë ekzaminuar relacionin ndërmjet IE-së dhe 

ndërveprimit social kanë rezultuar me gjetje mjaft të rëndësishme dhe premtuese, e që duket 

të jenë shumë mbështetëse dhe për studimin në fjalë për kontekstin kosovar.        

Janë ndërmarrë gjithashtu edhe studime të tjera që kanë patur për qëllim të ekzaminojnë 

relacionin, ndërlidhjen dhe sinjifikancën e komponenteve të ndara të IE-së në raport me 

variabla sociale e psikologjike. Në një studim që kishte për qëllim të ekzaminonte ndërlidhjen 

në mes të komponentëve të IE-së dhe aspekteve të sjelljes prosociale, Lopes dhe të tjerët 

(2003) kishin gjetur se pikët e larta në komponentën e menaxhimit të emocioneve ishin në 

mënyrë pozitive të ndërlidhura me kualitetin e ndërveprimeve në rrafshin e miqësisë. Kështu 

rezultatet e studimeve të tjera në këtë fushë, lidhur me vlerën parashikuese të Inteligjencës 

Emocionale në modelet e sjelljeve prosociale dhe marrëdhëniet ndërpersonale,  kanë treguar 

se Inteligjenca Emocionale (komponenta e menaxhimit të emocioneve), e matur përmes 

instrumentit të Mayer, Salovey dhe Caruso, ka parashikur aspekte të rëndësishme për 

ndjeshmërinë sociale dhe kualitetin e ndërveprimeve. (Cote, Lopes, Salovey, dhe Beers). 

Pra, nga këto gjetje, ishte konkluduar se aftësia për të menaxhuar emocionet mund të luan rol 

të rëndësishëm në mënyrat e komunikimit dhe ndërveprimit social, për të kuptuar dhe 

përdorur në mënyrë të duhur aftësitë emocionale, personale dhe ato të të tjerëve. Gjithë këto 

gjetje dhe konkluzione, theksuan nevojën për studime të mëtutjeshme dhe zgjerim të fushës 

së studimit edhe në relacion me dimensione të tjera të rëndësishme në jetën e njeriut. 

Në kontekst të studimeve tjera dhe gjetjeve kryesore në fushën e IE-së, rëndësi e posaçme i 

është kushtuar edhe relacionit të aspekteve gjinore dhe sferës së IE-së, si dhe komponentëve 

të saj. Këto rezultate janë mjaft interesante dhe paraqesin një bazë të mirë për analizat dhe 

studimet e tjera në këtë drejtim, dhe poashtu kontribuojnë mjaft edhe në analizat e rezultateve 

të studimit në fjalë nga perspektiva gjinore. Përgjithësisht studimet në këtë fushë treguan një 

tendencë të gjetjeve sinjifikante sa i përket dallimeve gjinore në raport me operacionalizimin 

e aftësive që kanë të bëjnë me IE-në. (Brackett, Mayer, Ëarner, 2004). Këtu theksohet edhe 

një rol tjetër i rëndësishëm, që ka të bëjë me kriteret parashikuese sipas të cilave 

ndërveprimet sociale janë cilësuar më pozitive për femrat në krahasim me meshkujt. Thënë 

përgjithësisht, mund të pritet që të ketë dallime të lehta në mes të femrave dhe meshkujve në 

raport me shkallën në të cilën ata shfaqin komponente të ndryshme të IE-së. Sipas ideve të 

përbashkëta në psikologjinë popullore dhe shkencore, femrat thuhet të jenë më kompetente 











 
INTELIGJENCA EMOCIONALE DHE NDËRLIDHJA E SAJ ME INTERAKSIONIN SOCIAL 

 
 

58 

me atributet që përkojnë me tipare të personalitetit (Mayer, Roberts, dhe Barsade 2008). 

Gjetjet tregojnë  se matjet vetëraportuese të modelit të IE-së të bazuar në tipare, korrelojnë në 

drejtim pozitiv, por të lidhjes së dobët me matjet e përgjithshme të Inteligjencës (Humphrey 

dhe të tjerë. 2007). Ndërsa, është gjetur lidhje e fuqishme, dhe pozitive,  ndërmjet këtij 

modeli dhe matjeve të personalitetit. (Bastian, Burns, dhe Nettelbeck 2005). Përdorimi i 

matjeve vetëraportuese të EI-së, është kritikuar mjaft për shkak të kufizimeve standarde të 

matjeve të tilla vetëraportuese, për shembull paragjykimet lidhur me dëshirat apo apelet 

sociale, ku përgjithësisht pjesëmarrësit zgjedhin përgjigje që duken të jenë më tepër idealiste 

ose të pranuara në aspektin shoqëror, dhe në këtë mënyrë ata mund të përfaqësojnë një 

vlerësim të pasaktë të aftësive (Humphrey dhe të tjerë, 2007). 

Sidoqoftë, pavarësisht modeleve ose matjeve që janë përdorur në këtë aspekt, studiuesit vënë 

në pah se konstrukti i Inteligjencës Emocionale mund të ketë ndikim në rezultatet në jetë. 

Gjetjet empirike përgjithësisht vënë në pah se rezultatet e larta në matjet e Inteligjencës 

Emocionale, ndërlidhen me performancën më të mirë në karrierë, mirëqenie dhe shëndet më 

të mirë, aftësi përshtatëse më të mira dhe resiliencë (Humphrey dhe të tjerë, 2007). Disa nga 

studimet në këtë fushë kanë vënë në pah edhe dallime gjinore lidhur me modelet e 

rezultateve.  

Pavarësisht parashikimeve nga sfera e hulumtimeve në fushën e IE-së të shtjelluara në 

kapitullin paraprak, shqyrtimi i literaturës zbulon se këto studime që shpjegonin konceptin e 

kësaj fushe  të rëndësishme, nuk kishin prezantuar edhe disa nga pasaktësitë ose kritikat që 

kanë të bëjnë me studimin e kësaj fushe. Më vonë, ishte mësuar më shumë rreth Inteligjencës 

Emocionale dhe kritikave që rezultojnë nga fusha e këtyre studimeve. (Mayer dhe Salovey, 

1997). Edhe gjatë studimit të kësaj fushe, ishin ngritur kritika të llojit të ndryshëm dhe ishin 

adresuar përgjithësisht në sferën e IE-së dhe disa dimensioneve të kësaj sferë në veçanti. 

Kritikat mbi këtë fushë janë prezantuar nga këndvështrime të ndryshme duke u fokusuar 

fillimisht në konceptin e përgjithshëm dhe përkufizimin e IE-së, si dhe më vonë implikimet 

që rezultojnë nga studimet më specifike të kësaj fushe. Shqyrtimi i literaturës bënë të ditur se 

kritikat e përgjithshme rreth kësaj fushe, kishin të bënin me përkufizimin dhe konceptimin e 

këtij nocioni. Nga hulumtime të shumta, konsiderohej se termi i IE-së ishte përkufizuar në 

mënyrë shumë të gjerë dhe zakonisht këto përkufizime kishin treguar të mos jenë stabile. Në 

këtë aspekt, është bërë përpjekje që të përmblidhen aspektet kryesore që kanë të bëjnë me 

adresimin e studimit të IE-së. Këto aspekte përfshijnë: kriticizmin rreth bazës teorike të IE-së; 

http://www.unh.edu/emotional_intelligence/EI%20Assets/Reprints...EI%20Proper/EI1997MSWhatIsEI.pdf
http://www.unh.edu/emotional_intelligence/EI%20Assets/Reprints...EI%20Proper/EI1997MSWhatIsEI.pdf

kriticizmin rreth vlefshërisë së parashikuar të kësaj fushe; kriticizmi rreth aspekteve matëse të 

IE-së; si dhe kriticizmi rreth fuqisë së parashikimeve të kësaj fushe.  

Kur ishte diskutuar për kritikat që kishin të bënin me bazën teorike të IE-së, një ndër 

argumentet ndaj saktësisë së konceptit, sugjeron se ndryshimi i vazhdueshëm dhe zgjerimi i 

përkufizimit të këtij termi, që ndonjëherë përfshinte shumë elemente jo relevante, kishte bërë 

që ky trem të paraqitet si term që ndonjëherë ishte i pakuptueshëm. Në këtë aspket, kishte 

edhe kritika të tilla që e vënin në dyshim ekzistencën e IE-së si formë të inteligjencës. Edhe 

puna e hershme e Daniel Goleman ishte kritikuar mjaft pasi që ai supozonte qysh nga fillimi 

se IE është lloj inteligjence. Eysenck (2000) shkruan se përshkrimi i Goleman mbi IE-në, 

përmban supozime mbi inteligjencën në përgjithësi, dhe se ndonjëherë shkon ndaj asaj që 

hulumuesit kanë gjetur gjatë studimit të llojeve të inteligjencës. Ka pohime të tilla që vënë në 

pah kritikën se teoria mbi këtë fushë është ndërtuar në baza të pa sigurta dhe se ka pak bazë 

shkencore. (Mayer, Salovey, Caruso, 2004).  

Nën anën tjetër, Locke (2005) pohon se koncepti i IE-së në vetvete është keqinterpretim i 

konstruktit të inteligjencës dhe ai ofron një interpretim alternativ, sipas së cilit, IE-ja nuk 

është formë tjetër e inteligjencës, por inteligjencë, aftësi për të mbërthyer, kapur abstraksionet 

e aplikuara në fusha të ndryshme të jetës, aspekti emocional. Ai sugjeroi që koncepti duhet të 

ri emërohet dhe të referohet si aftësi përderisa kemi modelin që bazohet në aftësi, i cili model 

në mënyrë ekskluzive përcepton IE-në si sërë aftësish përmes të cilave manovrohet me botën 

sociale. Kritika të shumta ishin theksuar edhe në raport me parashikimet substanciale të 

vlerës së parashikuar të IE-së. Landy (2005) kishte sugjeruar se disa studime të vlerës se 

shtuar (incremental validity study) të zbatuara në fushën e IE-së, kishin treguar që shpjegimi i 

parashikimeve mbi rezultatet e kësaj fushe, ka pak ose pothuajse fare vlerë të shtuar. Landy 

(2005) sugjeron se arsyeja që disa studime kishin gjetur rritje të vogël në parashikimin e 

vlefshmërisë, rrjedh si rezultat i gabimit metodologjik, ndërsa, studiues të tjerë kishin ngritur 

brengat e tyre rreth shkallës në të cilën këto matje të vetëraportuara korrelojnë me 

dimensionet e personalitetit. Këtu nuk mund të përjashtohen as edhe kritikat në drejtim të 

korrelimit të variablave te studimit. Sipas disa studimeve, interpretimet e korrelimit ndërmjet 

vetëraportimit të IE-së dhe personalitetit janë treguar të ndryshueshme dhe jokonsistente. 

Pavarësisht nga përshkrimi i matjeve të shumta, instrumenteve për matjen e IE-së, shqyrtimi i 

literaturës zbulon disa kritika edhe në këtë drejtim. Është theksuar që matjet e bazuara në 

(marrëdhëniet) emocionale dhe sociale të individëve promovojnë ndërveprimin dhe ndikojnë 

në kualitetin e këtij ndërveprimi (Holmberg, 1991). Siç kishin potencuar Fischer dhe Van 

Kleef (2010), konteksti social dhe ndërveprimi social janë ngushtë të ndërlidhura me 

emocionet. Disa studime të kësaj fushe (Brackett, Mayer, dhe Ëarner, 2004; Ciarrochi, Chan 

dhe Bajgar, 2001; Schutte, 2012) tregojnë se zhvillimi i inteligjencës emocionale mund të 

kuptohet shumë më mirë në kontekste sociale. Kjo është mënyra përmes së cilës mund të 

kuptojmë më mirë se si Inteligjenca Emocionale e individëve ndikon edhe marrëdhëniet / 

relacionet sociale. 

Megjithë çështjet dhe sfidat e lartëpërmendura që implikon fusha e studimit të IE-së, 

drejtimet për të ardhmen e kësaj fushe theksojnë nevojën për studime të mëtutjeshme në 

mënyrë që të zgjerohet diapazoni i këtyre gjetjeve dhe parashikimeve që rrjedhin nga studimi 

i kësaj fushe. Shqyrtimi i literaturës vë në pah se ekzistojnë prioritete të shumta për të 

zgjeruar fushën e studimit të kësaj teme dhe të kuptuarit e kësaj fushe, implikimeve që dalin 

nga studimi i kësaj fushe, si dhe relacionet me variablat e tjera të studimit. Sipas Mayer, 

Salovey, dhe Caruso (2004), prioritetet mbi studimin e fushës së IE-së mund të përmblidhen 

në disa aspekte, ndër të cilat: kuriozitetin për të mësuar më shumë rreth asaj se çfarë parasheh 

IE;  të kuptuarit më të gjerë se si IE qëndron në raport me variablat e tjera të studimeve;  të 

kuptuarit e procesit të IE; të kuptuarit nëse të mësuarit e IE ka efekt të dëshirueshëm në 

rezultatet e sjelljeve dhe në ndryshimin e tyre, roli i IE-së në të mësuarit e modeleve të mira 

të pranueshme të sjelljes;  zgjerimin e njohurive mbi këtë fushë edhe në grupmosha të 

ndryshme për të kuptuar më mirë rrjedhën e zhvillimit të tyre, etj. (Mayer, Salovey, Caruso, 

2004).  

Duke pasur parasysh faktin që në kontekstin kosovar nuk janë ndërmarrë më parë hulumtime 

të kësaj natyre, prioritetet e tilla të studimit janë më se të dobishme ku ilustrimi dhe trajtimi i 

vetëm disa segmenteve që lidhen me këto prioritete do të ishte vlerë e shtuar e këtij studimi 

për kontekstin tonë, si dhe për studimet e mëtutjeshme në fushën e Inteligjencës Emocionale. 

Ndër sfidat më të mëdha në këtë drejtim, mbeten ekzaminimi i ndikimeve të faktorëve të 

rrethit në aplikimin dhe funksionimin e këtyre kompetencave të IE-së dhe anasjelltas. Andaj, 

studimi në fjalë, do të jetë një kontribut modest drejt kësaj sfide të së ardhmes, por edhe 

kontribut i madh për ekzaminimin e lidhshmërisë së faktorëve kontekstual dhe aftësive të 

Inteligjencës Emocionale.  

Nga studimet paraprake të kësaj fushe, u pa se studimi i IE-së na mundëson të marrim 

informacion të madh mbi aspektet teorike dhe empirike të kësaj fushe si dhe gjetjet kryesore 

me rëndësi të veçantë për shumë aspekte të tjera të jetës, duke u shtrirë kështu në aspektin e 

të menduarit, ndjenjës dhe sjelljes, por edhe duke kontribuar në zgjerimin e të kuptuarit tanë 

mbi aftësitë mentale njerëzore. 

Duke pasur parasysh diversitetin e kësaj fushe, ndërlidhjen me shumë faktorë të tjerë 

relavantë dhe parashikimet e shumta që bëhen nga studimi i kësaj fushe, praktikat e tilla 

tregojnë se kohëve të fundit, fusha e Inteligjencës Emocionale po vazhdon të zgjoj 

jashtëzakonisht interesim të  madh për studime të mëtutjeshme në fushën e psikologjisë dhe 

fushat e tjera, duke paraqitur kështu Inteligjencën Emocionale si një faktor të rëndësishëm në 

parashikimin e suksesit në jetë, marrëdhënieve ndërpersoanale, performancës akademike,  

dhe në mënyrë më të përgjithshme në mirëqenien e individit. (Mayer, Salovey, Caruso, 

2004).  

 

2.14. Hipotezat e studimit  

Bazuar në premisat teorike dhe studimet empirike që u diskutuan më sipër në lidhje me 

teoritë e Inteligjencës Emocionale dhe variablave relevate të përfshira në këtë studim, janë 

ngritur këto hipoteza të mëposhtme: 

H1: Ekziston marrëdhënie pozitive ndërmjet Inteligjencës Emocionale dhe ndërveprimit 

social (kualitetit të marrëdhënieve ndërpersonale matur përmes komunikimit ndërpersonal) 

dhe përkrahjes së përceptuar sociale;   

H2: Ekziston marrëdhënie pozitive ndërmjet aftësisë për të shprehur dhe njohur emocionet, 

ndërveprimit social (komunikimit ndërpersonal) dhe përkrahjes së përceptuar sociale; 

H3: Ekziston marrëdhënie pozitive ndërmjet aftësisë për të rregulluar emocionet, 

ndërveprimit social (komunikimit ndërpersonal dhe përkrahjes së përceptuar sociale); 

H4: Ekziston marrëdhënie pozitive ndërmjet aftësisë për të përdorur emocionet për zgjidhjen 

e situatave problemore, ndërveprimit social (komunikimit ndërpersonal dhe përkrahjes së 

përceptuar sociale); 

H5: Ekzistojnë dallime gjinore në raport me kompetencat (dimensionet) e Inteligjencës 

Emocionale;  femrat dhe meshkujt dallojnë në raport me shkthatësitë e tyre të Inteligjencës 

Emocionale, më saktësisht në njohjen dhe shprehjen e emocioneve, rregullimin e 

emocioneve, dhe përdorimin e emocioneve për zgjidhjen e situatave problemore. 

H6:. Ekzistojnë dallime gjinore në raport me ndërveprimin social (komunikimit ndërpersonal 

dhe përkrahjen e përceptuar sociale); femrat dhe meshkujt dallojnë për nga modalitetet e 

komunikimit ndërpersonal dhe nivelin e perceptimit të përkrahjes sociale. 

H7: Ekzistojnë dallime moshore në raport me kompetencat (dimensionet) e Inteligjencës 

Emocionale; grupmoshat e ndryshme dallojnë në raport me shkathtësitë e tyre të Inteligjencës 

Emocionale, më saktësisht në njohjen dhe shprehjen e emocioneve, rregullimin e 

emocioneve, dhe përdorimin e emocioneve për zgjidhjen e situatave problemore. 

H 8:Komunikimi ndërpersonal dhe përkrahja e përceptuar sociale janë parashikues dhe 

ndikojnë në shkathtësitë e Inteligjencës Emocionale; shkathtësitë e mira në komunikimin 

ndërpersonal dhe niveli i lartë i përkrahjes së përceptuar sociale, parashikojnë dhe ndikojnë 

nivelin e kompetencave në sferën e Inteligjencës emocionale dhe dimensioneve të saj. 

H 9: Variablat demografike si gjinia dhe mosha janë parashikues të Inteligjencës Emocionale; 

me rritjen e moshës, supozohet që të ndikohet dhe në rritjen e shkathtësive të Inteligjencës 

Emocionale; si dhe kompetencat dhe shkathtësitë e Inteligjencës Emocionale varen dhe mund 

të parashikohen nga gjinia.  

KAPITULLI 3  

3. METODOLOGJIA  

 

Ky kapitull prezanton një përshkrim të metodologjisë së përdorur në këtë studim. Në kuadër 

të këtij disertacioni është realizuar studim sasior, korrelacional, që ka të bëjë me përcaktimin 

e marrëdhënieve ndërmjet variablave të studimit,  Inteligjencës Emocionale (modeli i bazuar 

në kompetenca/shkathtësi) dhe ndërveprimit social (të matur përmes variablave të 

komunikimit ndërpersonal dhe përkrahjes së përceptuar sociale). Studimi përmban pjesën 

teorike dhe praktike. Përveç kësaj, ky studim, synon, siç është vënë në dukje tek kapitulli i 

qëllimit dhe objektivave, të kuptuarit e përmbajtjes, domethënies dhe relacionit të 

Inteligjencës Emocionale tek studentët, me variablat e tjera të studimit, ndërveprimit social 

(komunikimin ndërpersonal) dhe përkrahjes së përceptuar sociale.  

Në këtë kapitull përshkruhen në mënyrë të detajuar hapat e përdorur për realizmin e këtij 

studimi duke filluar me përshkrimin e dizajnit të kërkimit, për të vazhduar me fazën e 

pilotimit dhe fazën finale të studimit, kampionin e studimit, procedurën e zgjedhjes së 

kampionit, llogaritjen e numrit të kampionit, instrumentet e përdorura në studim, aspektet e 

besueshmërisë dhe vlefshmërisë së instrumenteve matëse, analizën e të dhënave, kufizimet e 

studimit dhe konsideratën etike.  

 

3.1. Dizajni i studimit  

Dizajni i këtij studimi është i tipit joeksperimental / korrelacional. Ai ka kombinuar një qasje 

përshkruese, korrelacionale dhe parashikuese.  

dhe Cramer 1999), konkretisht ndryshores së Inteligjencës Emocionale, e dizajnuar për të 

matur dimensionet e ndryshme në raport me shkathtësitë mbi njohjen, vlerësimin, të 

kuptuarit, menaxhimin dhe përdorimin e emocioneve në ndërveprimet sociale.  

Paraprakisht, para se të kryheshin analizat e komponentëve kryesorë, është vlerësuar 

përshtatshmëria e të dhënave për analizën faktoriale. Në përgjithësi, përgjatë interpretimit të 

rezultateve për të tre pyetësorët tek analiza faktoriale, fokusi është vënë tek këta indikatorë: 

Statistikat deskriptive; Matrica e korrelacionit të itemeve; Testi i Barletit për sfericitetin; 

totali i shpjegimit të variancës; pasqyrë e plotë ilustrative (scree plot); dhe Matrica e 

komponentëve me rrotacion. 

Vëzhgimi i tabelës së korrelacioneve, tregoi se kishte mjaft korrelacion në nivelin .4 dhe më 

lartë. Vlera e KMO (Kaiser-Mezer-Olkin) (Pallant, 2010), ishte .947 (mjaftueshëm më e lartë, 

sesa vlera e pranueshme prej .5). Po ashtu testi i Barletit për sfericitetin, rezultoi domethënës 

nga pikëpamja statistikore (.000), të dhëna këto të mjaftueshme për të dëshmuar se të dhënat 

ishin të përshtatshme për analizën faktoriale, sa i përket shkallës së Inteligjencës Emocionale 

(pyetësori i parë në studim). 

Analiza faktoriale është realizuar përmes Metodës së Rrotacionit: Varimax me Kaiser 

Normalization e cila shpjegon korrelacion në 59.817 %, mjaftueshëm për shkencat sociale. 

Këto të dhëna mbështesin faktin që nga këto pohime, mund të nxirren katër faktorë 

(komponentë kryesorë), të cilët përkojnë me nënfushat e konstruktit të shkallës së 

Inteligjencës Emocionale, të cilat përfshijnë: shprehjen dhe vlerësimin e emocioneve; të 

kuptuarit e emocioneve dhe rregullimin (menaxhimin) e emocioneve që në analizë janë 

përfshirë së bashku, dhe përdorimin e emocioneve për të zgjidhur situata problemore; ku të 

kuptuarit dhe menaxhimi i emocioneve në shkallën totale të EI-së, si dimensione janë bërë 

bashkë në një dimension të quajtur: rregullimi i emocioneve.   

Më poshtë (shih Tabelën 1) janë të paraqitura rezultatet e analizës faktoriale, ku gjithsej 

rezultojnë të jenë 4 faktorë (komponentë) të cilët faktojnë homogjenitetin e secilës shkallë. 

Pyetja (itemi) 15                                                 .527 

Pyetja (itemi) 22                                                 .525 

Pyetja (itemi) 27                                                 .426 

Pyetja (itemi)  3                                                    .492 

Pyetja (itemi) 1                                                     .719 

Pyetja (itemi) 2                                                     .633 

Pyetja (itemi) 6           .570 

Pyetja (itemi) 4                                                     .514 

Pyetja (itemi) 9                                                     .500 

Pyetja (itemi) 8                                                     .402 

 

Më pas, pas rezultatit të këtyre shkallëve nga analiza faktoriale, në një mostër më të vogël 

(prej 70 respondentësh), instrumente e studimit (përfshirë pyetësorin e parë) u testuan për të 

matur nivelin e besueshmërisë (matja në mënyrë të qëndrueshme nga ana e shkallës së 

fenomenit për të cilin është hartuar të masë - pilotimi), para se të përdoreshin në kampionin e 

zgjedhur. Në këtë kontekst, është llogaritur Alfa e Chronbach-ut, për të analizuar 

qëndrueshmërinë e brendshme të secilës shkallë. Pas përfundimit të procesit të verifikimit të 

vlefshmërisë së përmbajtjes dhe testimit lidhur me besueshmërinë e pyetësorëve, shkallët 

matëse u përfshinë në pyetësorin përfundimtar, që u përdor më pas në të gjithë kampionin e 

përzgjedhur të studimit.     

Tabela2. Koeficientët Alfa të Chronbach-ut për shkallët e përdorura në instrumentin e parë 

(Pyetësor mbi shkallën e Inteligjencës Emocionale dhe dimensionet e kësaj shkallë)  

___________________________________________________________________________ 

Emërtimi i Shkallës                                      Alfa                                      Numri i pyetjeve 

__________________________________________________________________________ 

Shkalla e Inteligjencës Emocionale           .886                                                33 

Vlerësimi dhe shprehja e emocioneve          .793                                                13 

(nënshkallë e konstruktit të EI-së)                                                      

Rregullimi (menaxhim) i emocioneve          .865                                                10 

(nënshkallë e konstruktit të EI-së) 

Përdorimi i emocioneve                               .766                                                 10                                                                                                                           

(nënshkallë e konstruktit të EI-së) 

 

Pasi që është provuar niveli i besueshmërisë së brendshme për pyetësorin e parë, në mënyrë 

që të shihet poashtu besueshmëria e nënshkallëve / dimensioneve të konstruktit të 

Inteligjencës Emocionale dhe fuqia e secilit dimension brenda këtij konstrukti, është krijuar 

një variabël i ri i emëruar Totali i Inteligjencës Emocionale, dhe në kuadër të saj, janë krijuar 

nënvariablat e tjera që reflektojnë dimensionet e këtij konstrukti të elaboruara më lartë. 

 

 

 

  



 
INTELIGJENCA EMOCIONALE DHE NDËRLIDHJA E SAJ ME INTERAKSIONIN SOCIAL 

 
 

74 

3.8. Pyetësor i strukturuar për matjen e komunikimit ndërpersonal (Interpersonal 

Communication Scale - ICS)  

Shkalla për matjen e Komunikimit ndërpersonal, është instrument që aplikohet përgjithësisht 

në fushën e ndërveprimit social, në kontekste të ndryshme dhe synon që të masë tendencat e 

përgjithshme dhe shkallën e komunikimit ndërpersonal, modalitetet, llojet dhe karakteristikat 

e komunikimit, dhe mund të përdoret si instrument në fushën e këshillimit, edukimit 

(mësimdhënies), në fushën e marrëdhënieve ndërpersoanale, si suplement i procesit të 

intervistave, në fushën e menaxhimit, në fushën e hulumtimeve të ndryshme, etj.  Si shkallë 

matëse e strukturuar në 7 iteme (pyetje), synon të masë në përgjithësi shkathtësitë e 

komunikimit të individëve, kryesisht të fokusuar në dy aspekte bazë: përceptimet e jashtme 

që ka individi, mënyrën se si ai/ajo mendon se të tjerët e shohin në raport me komunikimin, si 

dhe përceptimet e brendshme, mënyrën se si personi e sheh veten si protagonist i shkathtësive 

të komunikimit në marrëdhëniet ndërpersonale. Në të dy aspektet, informacioni emocional 

është komponentë e rëndësishme e shkallës për matjen e shkathtësive të komunikimit 

ndërpersonal.   

Sikurse në rastin e pyetësorit të parë mbi shkallën e Inteligjencës Emocionale, edhe në 

pyetësorin për komunikimin ndërpersonal dhe instrumenteve të tjera, të gjitha shkallët e 

marra nga autorët e huaj, u përkthyen fillimisht prej dy përkthyesve të anglishtes në shqip, më 

pas, varianti i përkthyer në shqip u përkthye në anglisht nga një anglishtfolës nativ, zotërues i 

mirë i gjuhës shqipe. Pasi është siguruar që përkthimi i shkallëve në shqip ishte i saktë, u bë 

verifikimi i vlefshmërisë së përmbajtjes me ndihmën e njohësve të fushës hulumtues, për të 

marrë sugjerimet e tyre lidhur me formulimin e pohimeve në përbërje të secilës shkallë. 

Para se të aplikohej analiza për të përcaktuar nivelin e besueshmërisë së çdo shkalle është 

aplikuar analiza faktoriale me pohimet në përbërje të secilës shkallë me SPSS versionin e 21-

të. Para kryerjes së analizës faktoriale u verifikua nëse të dhënat plotësonin kushtet për këtë 

analizë. Më poshtë janë të paraqitura rezultatet e analizës faktoriale, ku gjithsej rezultojnë të 

jenë 2 faktorë, në kuadër të së cilëve faktohet homogjeniteti i itemeve (në bazë të vlerave të 

korrelacioneve ndërmjet itemeve). 

Paraprakisht, para se të kryheshin analizat e komponentëve kryesorë, është vlerësuar 

përshtatshmëria e të dhënave për analizën faktoriale. Vëzhgimi i tabelës së korrelacioneve, 

Në një mostër më të vogël (prej 70 respondentësh), instrumentet e studimit (përfshirë 

pyetësorin e dytë) u testuan për të matur nivelin e besueshmërisë (matja në mënyrë të 

qëndrueshme nga ana e shkallës së fenomenit për të cilin është hartuar të masë), para se të 

përdoreshin në kampionin e zgjedhur. Në këtë kontekst, është llogaritur Alfa e Chronbach-ut, 

për të analizuar qëndrueshmërinë e brendshme të secilës shkallë, përfshirë pyetësorin mbi 

komunikimin ndërpersoanl. Pas përfundimit të procesit të verifikimit të vlefshmërisë së 

përmbajtjes dhe testimit lidhur me besueshmërinë e pyetësorëve, shkallët matëse u përfshinë 

në pyetësorin përfundimtar, që u përdor më pas në të gjithë kampionin e përzgjedhur të 

studimit, me gjithsej 525 respondentë.  (Shih Shtojcën 2 për Pyetësorin e plotë!)    

 

Tabela 4. Koeficienti Alfa i Chronbach-ut për shkallën e instrumentin të dytë (Pyetësor mbi 

Komunikimin ndërpersonal)  

__________________________________________________________________________ 

Emërtimi i shkallës                                       Alfa                                      Numri i pyetjeve 

___________________________________________________________________________ 

Shkalla e  komunikimit ndërpersonal          .720                                            7 

___________________________________________________________________________ 

 

3.9. Pyetësor mbi Shkallën shumëdimensionale të përkrahjes së perceptuar sociale 

Instrumenti i tretë i studimit, ishte Pyetësori mbi Shkallën Shumëdimensionale mbi 

Përkrahjen e Perceptuar Sociale (Multidimensional Scale on Perceived Social Support, Zimet, 

Dahlem, Zimet dhe Farely, 1998), është instrument që supozohet të masë shkallën e 

përceptimit të përkrahjes sociale nga respondentët në studim. Ky pyetësor përbëhet nga 12 

iteme (pyetje), ku respondentët vlerësojnë pajtueshmërinë ose mospajtueshmërinë e tyre në 

shkallën shtatëpikëshe. Edhe ky instrument, sikurse instrumenti i parë në studim, përbëhet 

prej tre dimensioneve (nënshkallëve) bazë, që kanë për qëllim të masin / vlerësojnë shkallën e 

perceptimin të përkrahjes sociale të respondentëve në studim, në tre aspekte / fusha bazë: 

Në një mostër më të vogël (prej 70 respondentësh), instrumentet e studimit (përfshirë 

pyetësorin e tretë) u testuan për të matur nivelin e besueshmërisë (matja në mënyrë të 

qëndrueshme nga ana e shkallës e fenomenit për të cilin është hartuar të masë), para se të 

përdoreshin në kampionin e zgjedhur. Në këtë kontekst, është llogaritur Alfa e Chronbach-ut, 

për të analizuar qëndrueshmërinë e brendshme të secilës shkallë, përfshirë pyetësorin mbi 

komunikimin ndërpersoanl. Pas përfundimit të procesit të verifikimit të vlefshmërisë së 

përmbajtjes dhe testimit lidhur me besueshmërinë e pyetësorëve, shkallët matëse u përfshinë 

në pyetësorin përfundimtar, që u përdor më pas në të gjithë kampionin e përzgjedhur të 

studimit, me gjithsej 525 respondentë. (Shih Shtojcën 3 për Pyetësorin e plotë!). Pyetësori 

synon të masë përceptimet dhe bindjet e respondentëve lidhur me përkrahjen e përceptuar 

sociale në tre dimensione kryesore: 1. Përkrahja e përceptuar nga shokët/shoqet; 2. Përkrahja 

e përceptuar nga familja; si dhe 3. Përkrahja e përceptuar nga personat me vlerë sinjifikante 

(me afërsi më të madhe).      

 

Tabela 6. Koeficientet Alfa të Chronbach-ut për shkallën e instrumentin të tretë (Pyetësor 

mbi Shkallën shumëdimensionale të përceptimit të përkrahjes sociale) 

___________________________________________________________________________ 

Emërtimi  i Shkallës                                                   Alfa                               Numri i pyetjve  

___________________________________________________________________________ 

Shkalla shumëdimensionale e përkrahjes          .888                               12    

së përceptuar sociale 

Përkrahja e përceptuar nga  

shokët/shoqet                                                     .818                                   4 

Përkrahja e përceptuar nga familjarët                 .798                            4 

Përkrahja e përceptuar nga                                  .799                              4 

personat me  rëndësi.                                        

__________________________________________________________________________ 

3.14. Kufizimet e studimit  

Duke qenë se njëra nga objektivat e studimit i referohet evidentimit të dallimeve gjinore në 

raport me kompetencat emocionale, fakti që ndarja e mostrës së studimit nuk ishte 

proporcionale në aspektin gjinor (marrë parasysh faktin që në drejtimet përkatëse të studimit 

ku janë mbledhur të dhënat ka dominuar gjinia femërore e studentëve), gjetjet lidhur me këtë 

objektivë të studimit duhet trajtuar me rezerva. Sidoqoftë, këto gjetje hapin rrugë dhe 

paraqesin nevojë për studime të tjera me një mostër më gjithëpërfshirëse nga aspekti gjinor 

dhe variablave të tjera demografike poashtu, në mënyrë që gjetjet të mund dhe të 

përgjithësohen për popullatën më gjerë në studime të ardhshme që do kishin objektivë dhe 

përgjithësimin e gjetjeve tek e gjithë popullata.   

domethënës nga pikëpamja statistikore dhe pozitiv (r = .114**), p<0.05. Drejtimi i 

koeficientit të korrelacionit na tregon se kompetencat e Inteligjencës Emocionale, nuk 

shoqërohen fuqishëm me shkathtësitë mbi komunikimin ndërpersonal. Rezultatet poashtu 

vënë në pah se ekziston lidhje pozitive, e moderuar dhe domethënëse nga pikëpamja 

statistikore, ndërmjet Inteligjencës Emocionale dhe Përkrahjes së përceptuar sociale (r 

=.305**), p<0.05, ku niveli i lartë i përceptimit të përkrahjes sociale, shoqërohet në drejtim 

pozitiv, të shkallës së moderuar, me kapacitetin e individit për të njohur dhe vlerësuar, 

menaxhuar dhe përdorur emocionet për të zgjidhur situata problemore.  

 

Marrëdhëniet mes dimensioneve të Inteligjencës Emocionale (vlerësimi dhe shprehja e 

emocioneve, rregullimi/menaxhimi i emocioneve, dhe përdorimi i emocioneve për të 

zgjidhur situata problemore), shkallës së komunikimit ndërpersonal dhe shkallës 

shumëdimensionale të përkrahjes së përceptuar sociale  

 

Tabela 12. Koeficientët e Korrelacionit mes dimensioneve të Inteligjencës Emocionale dhe 

Komunikimit ndërpersonal 

Koeficientët e Korrelacionit mes dimensioneve të Inteligjencës Emocionale (Vlerësimi dhe 
njohja e emocioneve, rregullimi / menaxhimi i emocioneve, përdorimi i emocioneve për 
zgjidhjen e situatave problemore), dhe Komunikimit ndërpersonal  

Koeficieti i Korrelacionit (Pirson) 

                                                                                                   Komunikimi ndërpersonal     
 

1. Vlerësimi dhe njohja e emocioneve  (VEI)                                                                .096* 

2. Rregullimi / menaxhimi i emocioneve (RREI)                                                          .118**  

3. Përdorimi i Emocioneve (PEI)                                                                                   .085 

**. p< 0.01 
 
 
Koeficientet e korrelacionit mes dimensioneve të variablit të varur (Inteligjencës Emocionale) 

dhe variablit të pavarur (komunikimi ndërpersonal), janë paraqitur në Tabelën 12. Siç mund 

të shihet nga të dhënat e tabelës, dimensioni i rregullimit apo menaxhimit të emocioneve në 

kontekst të konstruktit të Inteligjencës Emocionale, duket të tregojë ndërlidhje pozitive më të 

madhe me komunikimin ndërpersonal, edhe pse korrelacion të ulët, pozitiv dhe me 

domethënie të lartë statistikore (r = .118**), p<0.05.  

Kapaciteti i individit për të menaxhuar emocionet duket se shoqërohet në drejtim pozitiv, por 

i dobët për nga fortësia e lidhjes, me kualitetin dhe mënyrën dhe shkathtësitë e komunikimit 

ndërpersonal. Koeficienti i korrelacionit ndërmjet dimensionit të vlerësimit dhe njohjes së 

emocioneve dhe komunikimit ndërpersonal, edhe pse pozitiv, megjithatë tregohet të jetë i 

dobët, por me domethënie statistikore, (r = .096*), p<0.05. Ndërsa, koeficienti i korrelacionit 

të dimensionit të përdorimit të emocioneve për të zgjidhur situata problemore dhe 

komunikimit ndërpersonal rezulton të jetë pozitiv, por shumë i dobët dhe pa domethënie 

statistikore, (r = .085), p<0.05. Nga të tri vlerat e korrelacioneve, mund të konkludohet se 

është gjetur marrëdhënie pozitive mes kompetencave të Inteligjencës Emocionale dhe 

komunikimit ndërpersonal, mirëpo meqë kjo lidhje nuk duket të jetë e fortë, mund të 

kuptojmë që ndryshimet në kompetencat e Inteligjencës Emocionale shoqërohen por jo nga 

lidhje e fortë me ndryshimet në variablin e komunikimit ndërpersonal.    

 

 
Marrëdhëniet mes dimensioneve të Inteligjencës Emocionale (vlerësimi dhe njohja e 
emocioneve, rregullimi / menaxhimi i emocioneve, përdorimi i emocioneve për zgjidhjen 
e situatave problemore) dhe Përkrahjes së Përceptuar Sociale  

 

Tabela 13. Koeficientët e Korrelacionit mes dimensioneve të Inteligjencës Emocionale dhe 

Përkrahjes së Përceptuar Sociale 

Koeficientët e Korrelacionit mes dimensioneve të Inteligjencës Emocionale (vlerësimi dhe 
njohja e emocioneve, rregullimi / menaxhimi i emocioneve, përdorimi i emocioneve për 
zgjidhjen e situatave problemore) dhe Përkrahjes së Përceptuar Sociale  

                                                                                            Përkrahja e përceptuar sociale     
 

4. Vlerësimi dhe njohja e emocioneve (VEI)                                                      .337**                                                                          

5. Rregullimi / menaxhimi i emocioneve (RREI)                                               .195** 

6. Përdorimi i Emocioneve (PEI)                                                                        .158**  

**. p< 0.01 
**. Correlation is significant at the 0.01 level (2-tailed). 

*. Correlation is significant at the 0.05 level (2-tailed). 

Koeficientet e korrelacionit mes dimensioneve të variablit të varur (Inteligjencës Emocionale) 

dhe variablit të pavarur (përkrahja e përceptuar sociale), janë paraqitur në Tabelën 13. Siç 

mund të shihet nga të dhënat e tabelës, dimensioni i njohjes dhe vlerësimit të emocioneve në 

kontekst të konstruktit të Inteligjencës Emocionale, duket të tregojë ndërlidhje pozitive dhe 

atë të shkallës së moderuar me përkrahjen e përceptuar sociale, dhe me domethënie të lartë 

statistikore (r = .337**), p<0.05. Shkalla e përkrahjes së përceptuar sociale tregon drejtim 

pozitiv të marrëdhënies me vlerësimin dhe njohjen e emocioneve si pjesë integrale e 

marrëdhënieve ndërpersonale. Individët që përceptojnë më shumë përkrahje sociale, nga 

familja, miqtë, dhe personat e afërt, konsiderojnë poashtu në nivel më të lartë ndikimin dhe 

rolin që kanë emocionet në marrëdhëniet e tyre ndërpersonale. Koeficienti i korrelacionit 

ndërmjet dimensionit të rregullimit apo menaxhimit të emocioneve dhe përkrahjes së 

përceptuar sociale, duket të jetë pozitiv, i nivelit të ulët, por domethënës në aspektin 

statistikor (r = .195**), p<0.05. Përkrahja që individi përcepton në raportet e tij sociale dhe 

marrëdhëniet ndërpersonale, poashtu ka drejtim pozitiv të marrëdhënies me mënyrën e 

menaxhimit të emocioneve dhe rregullimit të tyre në kontekste dhe dinamika ndërpersonale.  

Ndërsa, koeficienti i korrelacionit të dimensionit të përdorimit të emocioneve për të zgjidhur 

situata problemore dhe përkrahjes së përceptuar sociale rezulton të jetë pozitiv poashtu, por 

pak më i dobët krahasuar me vlerat e dy dimensioneve paraprake, dhe me domethënie 

statistikore (r = .158**), p<0.05. 

 
 
Marrëdhëniet mes dimensioneve të Inteligjencës Emocionale (vlerësimi dhe njohja e 
emocioneve, rregullimi / menaxhimi i emocioneve, përdorimi i emocioneve për zgjidhjen 
e situatave problemore) dhe dimensioneve të Përkrahjes së Përceptuar Sociale 
(përkrahja nga familja, përkrahja nga shoqëria, dhe përkrahja nga personat me vlerë / 
signifikant)  

drejtim pozitiv  me përkrahjen e përceptuar sociale, në tri kontekstet e lartpërmendura. Në anën 

tjetër, koeficienti i korrelacionit ndërmjet dimensionit të menaxhimit/rregullimit të emocioneve 

dhe tri konteksteve të përkrahjes së përceptuar sociale, rezulton të jetë poashtu pozitiv, i nivelit 

më të ulët, por me domethënie statistikore. Kështu, koeficienti i korrelacionit i dimensionit të 

menaxhimit/rregullimit të emocioneve në raport me përkrahjen e përceptuar sociale nga familja 

tregon vlerë pozitive, të ulët, por me domethënie statistikore (r = .135**), p<0.05; në raport me 

përkrahjen e përceptuar nga shoqëria tregon poashtu vlerë pozitive, të ulët kah e moderuara, por 

domethënëse në aspektin statistikor (r = .202**), p<0.05, si dhe në raport me përkrahjen e 

përceptuar sociale nga të tjerët, tregon ndërlidhje pozitive poashtu, të nivelit të ulët kah e 

moderuara, por domethënëse nga aspekti statistikor (r = .211**), p<0.05. Ndërsa, sa i përket 

niveleve të korrelacionit ndërmjet dimensionit të përdorimit të emocioneve për zgjidhjen e 

situatave problemore dhe dimensioneve të përkrahjes sociale, rezultatet nga tabela tregojnë se në 

raport me përkrahjen e përceptuar nga familja, shihet nivel i ulët i korrelacionit, pozitiv dhe me 

domethënie statistikore r = .279**), p<0.05, ndërsa lidhje e shkallës së moderuar dhe pozitive me 

përkrahjen e përceptuar sociale, dhe me domethënie të lartë statistikore (r = .337**), p<0.05. 

Shkalla e përkrahjes së përceptuar sociale, tregon drejtim pozitiv të marrëdhënies me vlerësimin 

dhe njohjen e emocioneve si pjesë integrale e marrëdhënieve ndërpersonale. Individët që 

përceptojnë më shumë përkrahje sociale, nga familja, miqtë, dhe personat e afërt, konsiderojnë 

poashtu në nivel më të lartë ndikimin dhe rolin që kanë emocionet në marrëdhëniet e tyre 

ndërpersonale. Koeficienti i korrelacionit ndërmjet dimensionit të rregullimit apo menaxhimit të 

emocioneve dhe përkrahjes së përceptuar sociale, duket të jetë pozitiv, i nivelit të ulët por 

domethënës në aspektin statistikor (r = .195**), p<0.05. Përkrahja që individi përcepton në 

raportet e tij sociale dhe marrëdhëniet ndërpersonale, poashtu tregon drejtim pozitiv të 

marrëdhënies me mënyrën e menaxhimit të emocioneve dhe rregullimit të tyre në kontekste dhe 

dinamika ndërpersonale.  Ndërsa, koeficienti i korrelacionit të dimensionit të përdorimit të 

emocioneve për të zgjidhur situata problemore dhe përkrahjes së përceptuar sociale nga familja, 

rezulton të jetë pozitiv poashtu, por pak me i dobët krahasuar me vlerat e dy dimensioneve 

paraprake, dhe me domethënie statistikore (r = .182**), p<0.05, nga shoqëria (r = .137**), 

p<0.05, dhe korrelacioni i këtij dimensioni në kontekst të përkrahjes së përceptuar nga të tjerët, të 

afërmit, rezulton të jetë poashtu pozitiv, edhe pse i ulët, por me sinjifikancë në aspektin statistikor 

(r = .112*), p<0.05.  

Kruskal -Wallis Test 
 

Ranks 
 

Gjinia N Mean Rank 

VEI Mashkull 127 241.06 

Femër 397 269.36 

Total 525  

RREI Mashkull 122 227.33 

Femër 370 252.82 

Total 525  

PEI Mashkull 127 256.85 

Femër 396 263.65 

Total 525  

 
Nga tabela më lartë dhe vlerat e testit, shohim se dallimet janë domethënëse në aspektin 
statistikor (sig. 000), të interpretuar nga Likelihood ratio sipas supozimeve të marra në 
konsideratë nga vlerat e tabelës, që do të thotë se ndërmjet meshkujve dhe femrave, 
pjesëmarrëse në studim, ka dallime gjinore, jo të mëdha por domethënëse në aspektin 
statistikor, sa i përket kompetencave të inteligjencës emocionale (Likelihood ratio = 127.809, 
df = 56, p = 0.00). 
 
Duke pas parasysh që variabli i Inteligjencës Emocionale, përbëhet nga tre dimensione, 
nënshkallë, për të testuar dallimet gjinore në raport me këto dimensione (tre kategori), është 
përdorur testi Kruskal Walis, që mundëson përgjithësimin ndërmjet tre apo më shumë 
grupeve në një variabël. 
 
 

Test Statisticsa,b 

 VEI RREI PEI 
Chi-Square 3.375 2.964 .196 

Df 1 1 1 

Asymp. Sig. 
.066 .085 .658 

a. Kruskal Wallis Test 

b. Grouping Variable: Gjinia 

Test Statisticsa 

 Total komunikim ndërpersonal 
Mann-Whitney U 24215.500 
Wilcoxon W 32343.500 
Z -.714 
Asymp. Sig. (2-tailed) .475 
a. Grouping Variable: Gjinia 
Tabela 18. Dallimet gjinore dhe përkrahja e përceptuar sociale: 

 
Chi-Square Tests 

 Value Df 
Asymp. Sig. (2-

sided) 
Pearson Chi-Square 100.305a 46 .000 
Likelihood Ratio 105.384 46 .000 
Linear-by-Linear Association 24.560 1 .000 

N of Valid Cases 523   
a. 60 cells (63.8%) have expected count less than 5. The minimum expected count is .24. 

Kruskal -Wallis Test 
 

Ranks 
 

Gjinia N Mean Rank 
MSPSS significant others Mashkull 127 217.02 

Femër 398 277.67 
Total 525  

MSPSS Family Mashkull 127 218.49 

Femër 396 275.95 
Total 523  

MSPSS Friends Mashkull 127 224.91 

Femër 398 275.16 
Total 525  

 
Test Statisticsa,b 

 
MSPSS significant 

others MSPSS Family MSPSS Friends 
Chi-Square 15.524 14.219 10.626 
Df 1 1 1 
Asymp. Sig. .000 .000 .001 

a. Kruskal Wallis Test 
b. Grouping Variable: Gjinia 

 
Nga rezultatet e tabelës lartë, shohim se ekzistojnë dallime gjinore, edhe pse shumë të vogla, 

në raport me tre dimensionet e përkrahjes së përceptuar sociale, mirëpo sinjifikante në 

aspektin statistikor. Dallimet duket të kenë sinjifikancë statistikore në tri kategoritë,  (p = 

.000),  Megjithatë, në analizat e ndikimit të madhësisë (size effect) që na mundëson ky test, 

(ku vlera e high square pjesëtohet me N- 1), shohim se është një përqindje jashtëzakonisht e 

ulët, respektivisht 2 % e dallimeve gjinore mund të themi se i atribuohet përceptimeve të 

meshkujve dhe femrave në raport me përkrahjen nga familja, dallimi pothuajse i njejtë 

shfaqet dhe tek dimensioni i përkrahjes nga shoqëria, ndërsa një përqindje pak më e vogël në 

krahasim me dimensionet e para, i referohet dallimeve gjinore në raport me përkrahjen e 

përceptuar nga personat e afërt/domethënës (më pak se 2%).  

Objektivi 4. Përcaktimi i përmasës së ndikimit të përkrahjes së përceptuar sociale, 

komunikimit ndërpersonal dhe gjinisë së Inteligjencës Emocionale 

 
Tabela 19. Përcaktimi i përmasës së ndikimit të përkrahjes së përceptuar sociale, në 

Inteligjencaën Emocionale 

 
Descriptive Statistics 

 Mean Std. Deviation N 
MSPSS 67.59 12.949 525 
Total_el 123.50 17.081 525 

 
 

Model Summary 

Model R R Square Adjusted R Square 
Std. Error of the 

Estimate 
1 .305a .093 .091 16.284 
a. Predictors: (Constant), MSPSS 

 

Nga rezultatet e tabelës shohim se 9% e variancës së përkrahjes së përceptuar sociale 

llogaritet se parasheh / ndikon në nivelin e Inteligjencës Emocionale, edhe pse vlerë e ulët, 

kah mesatarja, megjithatë tabela tregon domethënie statistikore të rëndësishme.  

 
ANOVA a 

Model Sum of Squares Df Mean Square F Sig. 
1 Regression 14142.954 1 14142.954 53.333 .000b 

Residual 138159.784 521 265.182   
Total 152302.738 522    

a. Dependent Variable: Total_el 
b. Predictors: (Constant), MSPSS 

Coefficientsa 

Model 

Unstandardized 
Coefficients 

Standardize
d 

Coefficients 

T Sig. 

95.0% Confidence 
Interval for B 

B 
Std. 
Error Beta 

Loëer 
Bound 

Upper 
Bound 

1 (Consta
nt) 

96.328 3.788  25.433 .000 88.888 103.769 

MSPSS .402 .055 .305 7.303 .000 .294 .510 
a. Dependent Variable: Total_el 

 
 

Tabela 20. Përcaktimi i përmasës së ndikimit të komunikimit ndërpersonal në Inteligjencën 

Emocionale 

Model Summary 

Model R R Square Adjusted R Square 
Std. Error of the 

Estimate 
1 .114a .013 .011 3.244 
a. Predictors: (Constant), Total_el 

 
ANOVA a 

Model Sum of Squares Df Mean Square F Sig. 
1 Regression 72.799 1 72.799 6.919 .009b 

Residual 5502.679 523 10.521   

Total 5575.478 524    

a. Dependent Variable: Total komunikim nderpersonal 
b. Predictors: (Constant), Total_el 

 
Coefficientsa 

Model 
Unstandardized Coefficients 

Standardized 
Coefficients 

T Sig. B Std. Error Beta 
1 (Constant) 26.525 1.036  25.600 .000 

Total_el .022 .008 .114 2.630 .009 
a. Dependent Variable: Total komunikim nderpersonal 

Më pak se 15%, më saktësisht 13 % e variancës së dallimeve në variablën e komunikimit 

ndërpesronal  llogaritet se parasheh / ndikon në nivelin e Inteligjencës Emocionale, vlerë kjo 

e moderuar dhe me domethënie statistikisht të rëndësishme.  

 

Tabela 21. Përcaktimi i përmasës së ndikimit të gjinisë në Inteligjencën Emocionale 

Descriptive Statistics 

 Mean Std. Deviation N 
Total_el 123.49 17.049 525 
Gjinia 1.76 .429 525 

 
 

Model Summary 

Model R R Square Adjusted R Square 
Std. Error of the 

Estimate 
1 .070a .005 .003 17.023 
a. Predictors: (Constant), Gjinia 

 
 

ANOVA a 

Model Sum of Squares Df Mean Square F Sig. 
1 Regression 738.527 1 738.527 2.548 .111b 

Residual 151564.699 523 289.799   
Total 152303.227 524    

a. Dependent Variable: Total_el 
b. Predictors: (Constant), Gjinia 

 
Coefficientsa 

Model 

Unstandardized 
Coefficients 

Standardiz
ed 

Coefficient
s 

T Sig. 

95.0% Confidence 
Interval for B 

B Std. Error Beta 
Loëer 
Bound 

Upper 
Bound 

1 (Consta
nt) 

118.624 3.139  37.786 .000 112.457 124.791 

Gjinia 2.770 1.735 .070 1.596 .111 -.639 6.178 
a. Dependent Variable: Total_el 

Coefficientsa 

Model 

Unstandardized 
Coefficients 

Standardize
d 

Coefficients 

T Sig. 

95.0% Confidence 
Interval for B 

B 
Std. 
Error Beta 

Loëer 
Bound 

Upper 
Bound 

1 (Constant) 137.043 6.180  22.174 .000 124.902 149.184 
Grup_mos
ha 

-.700 .317 -.096 -2.208 .028 -1.323 -.077 

a. Dependent Variable: Total_el 
 

Më pak se 10%, më saktësisht 7 % e variancës së dallimeve në grupmoshë llogaritet se 

parasheh/ndikon në nivelin e Inteligjencës Emocionale, edhe pse vlerë e mesme (moderuar), 

megjithatë duket të jetë e rëndësishme/domethënëse në aspektin statistikor.  daqe  lartë 

Sipas udhëzimev të Cohen (1988) për interpretimin e madhësisë së përmasës së ndikimit të 

variablave të pavarura në ato të varura (përqindja e variancës së shpjeguar), shohim se të tri 

analizat/rezultatet e tabelave, tregojnë ndikim të ulët, kah vlerat e mesme apo moderuara të 

parashikimit të përmasës së ndikimit që mund të kenë variablat e pavarura të studimit, në 

variablin e varur. Në bazë të modelit të variablave parashikuese, kur janë futur në regresion 

gjitha variablat e pavarura të studimit në raport me variablën e varur, mund të konkludohet se 

komunikimi ndërpersoanl dhe përkrahja e përceptuar sociale, tregojnë pak më shumë vlerë 

parashikuese dhe sinjifikante në aspektin statistikor, në krahasim me variablat demografike të 

gjinisë dhe grupmoshës, të cilat rezultojnë dhe me koeficientë të korrelacionit më të ulët dhe 

në një rast dhe negativ.  

Më poshtë, ilustrohen përmes tabelës këto përmasa të ndikimit të variablave të pavarur në 

variablën e varur, dhe justifikohen poashtu me nivelet paraprake të korrelacioneve.  

  



 
INTELIGJENCA EMOCIONALE DHE NDËRLIDHJA E SAJ ME INTERAKSIONIN SOCIAL 

 
 

109 

Tabela 23. Përmasa e ndikimit të variablavë të pavarura në Inteligjencën Emocionale  

 

                                                       Korrelacionet                 % e variancës së shpjeguar 

1. Përkrahja e përceptuar sociale           .305 **                                              9 % 

2. Komunikimi ndërpersonal                .114**                                               13%        

3. Gjinia                                               .070                                             3 % 

4. Mosha                                               -  .096*                                        7 % 

 
Model Summary 

Model R R Square Adjusted R Square 
Std. Error of the 

Estimate 
1 .336a .113 .106 16.149 
2 .336b .113 .108 16.134 
a. Predictors: (Constant), Gjinia, Grup_mosha, Total komunikim nderpersonal, MSPSS 

b. Predictors: (Constant), Grup_mosha, Total komunikim nderpersonal, MSPSS 

 
 

ANOVA a 

Model 
Sum of 
Squares Df Mean Square F Sig. 

1 Regression 17212.214 4 4303.054 16.500 .000b 
Residual 135090.524 518 260.793   
Total 152302.738 522    

2 Regression 17211.108 3 5737.036 22.041 .000c 
Residual 135091.630 519 260.292   
Total 152302.738 522    

 
a. Dependent Variable: Total_el 
b. Predictors: (Constant), Gjinia, Grup_mosha, Total komunikim nderpersonal, MSPSS 
c. Predictors: (Constant), Grup_mosha, Total komunikim nderpersonal, MSPSS 
 

 
  



 
INTELIGJENCA EMOCIONALE DHE NDËRLIDHJA E SAJ ME INTERAKSIONIN SOCIAL 

 
 

110 

 
Coefficientsa 

Model 

Unstandardized 
Coefficients 

Standardi
zed 

Coefficie
nts 

T Sig. 

Correlations 

B 
Std. 
Error Beta 

Zero-
order 

Partia
l Part 

1 (Constant) 89.380 9.956  8.978 .000    
Total 
komunikim 
ndërpersonal 

.607 .218 .116 2.791 .005 .115 .122 .116 

MSPSS .399 .056 .302 7.125 .000 .305 .299 .295 
Grup_mosha 

-.557 .302 -.076 
-

1.841 
.066 -.096 -.081 -.076 

Gjinia .110 1.688 .003 .065 .948 .070 .003 .003 
2 (Constant) 89.503 9.765  9.166 .000    

Total 
komunikim 
ndërpersonal 

.608 .217 .116 2.796 .005 .115 .122 .116 

MSPSS .400 .055 .303 7.322 .000 .305 .306 .303 
Grup_mosha 

-.557 .302 -.076 
-

1.842 
.066 -.096 -.081 -.076 

a. Dependent Variable: Total_el 

rëndësishme edhe për dimensionin psikologjik e social, duke pas parasysh që Inteligjenca 

Emocionale formëson bazamentin e kompetencave që janë të rëndësishme për marrëdhëniet 

ndërpersonale dhe mirëqenien në komunitetet ku jetojnë dhe ndërveprojnë njerëzit. 

Drejtimet e së ardhmes në këtë fushë sugjerojnë dhe janë mjaft premtuese për faktin se 

kompetencat emocionale, që janë kaq të rëndësishme në jetën tonë të përditshme, mund dhe 

të mësohen. Në këtë drejtim, supozohet se programet e ndryshme të ngritjes së kapaciteteve, 

trajnimet dhe përfshirja e konstruktit të Inteligjencës Emocionale në Kurrikula të Edukimit në 

nivele të ndryshme, mund të ketë ndikim në rritjen dhe posedimin e shkathtësive dhe 

kompetencave të domosdoshme për ndërveprimet sociale, si dhe mund të përmirësojë 

rezultatet që lidhen me sferën e Inteligjencës Emocionale. 

Për fund, duke pasur parasysh që konstrukti i Inteligjencës Emocionale siguron një vlerësim, 

gjykim tërësor mbi funksionimin social, duke adresuar poashtu deficitet në këtë drejtim, 

studimet e tilla në këtë fushë, do të shërbenin jo vetëm për vendin tonë, dhe për komunitetin e 

gjerë të hulumtimeve, si një vlerë e shtuar jo vetëm për kontinuitetin e studiuesve të kësaj 

lëmie, por edhe si pikënisje për të përdorur Inteligjencën Emocionale si mjet në trajtimin e 

marrëdhënieve ndërpersonale në dimensione të ndryshme, duke shtuar këtu edhe dimensionin 

e komunikimit ndërpersonal dhe përkrahjes së përceptuar sociale.  

Siç është theksuar dhe në kapitullin e Metodologjisë, në kuadër të këtij disertacioni është 

realizuar studim sasior, korrelacional, që ka të bëjë me përcaktimin e marrëdhënieve ndërmjet 

variablave të studimit, Inteligjencës Emocioanle (modeli i bazuar në kompetenca / shkathtësi) 

dhe ndërveprimit social (të matur përmes variablave të komunikimit ndërpersonal dhe 

përkrahjes së përceptuar sociale). Analizat statistikore kanë treguar besueshmëri dhe 

vlefshmëri në nivel të kënaqshëm të pyetësorëve, kështu që pas këtyre procedurave, 

instrumentet janë administruar tek kampioni i plotë i studimit. Kampioni për këtë studim ka 

qenë i zgjedhur në bazë të metodës së zgjedhjes së kampionit në bazë grupi (duke bërë 

përzgjedhjen me grupe studentësh). Pas plotësimit të pyetësorëve, të dhënat janë futur në 

programin statistikor SPSS (version 21), ku janë përpunuar dhe analizuar në përputhshmëri 

me objektivat e studimit. Rezultatet, interpretimet dhe diskutimet janë bërë në varësi prej të 

dhënave të fituara nga pjesëmarrësit, dhe në mënyrë sistematike duke i mbështet poashtu dhe 

me të dhënat empirike të studimeve të tjera dhe qasjet relevante teorike. Të gjitha hipotezat e 

ngritura në studim, me përjashtim të njërës, u mbështetën nga të dhënat empirike të studimit, 

si dhe gjetjet e studimeve të tjera. Ndërkohë, edhe pritshmëritë e studimit lidhur me drejtimin 

lidhur me ndërveprimet sociale (Mayer dhe të tjerë, 2001). Poashtu, këta studiues kanë 

argumentuar lidhje pozitive ndërmjet shkathtësive të larta në sfterën e Inteligjencës 

Emocionale dhe rrjeteve më të mira shoqërore, komunikimit ndërpersonal dhe përkrahjes 

sociale, duke cilësuar modelin e Inteligjencës Emocionale si kornizë në të cilën dija mbi 

emocionet është e rrënjosur në një kontekst të përgjithshëm dhe të zgjeruar social të 

komunikimit dhe ndërveprimit (Mayer dhe të tjerë, 2001). Madje, studimet që kanë shqyrtuar 

ndërlidhjen mes këtyre ndryshoreve, vënë në pah se shkathtësitë e larta në sferën e 

Inteligjencës Emocionale janë jashtëzakonisht të rëndësishme në zgjidhjen e konflikteve dhe 

situatave problemore, shmangien e suksesshme të argumenteve dhe zënkave ndërpersonale, 

duke cilësuar kështu aftësitë dhe kompetencat e Inteligjencës Emocionale si kruciale për të 

manovruar me botën sociale dhe informacionin emocional (Lopes dhe Salovey, 2004).  

Si konkludim, emocionet duket se kanë marrë një vëmendje të posaçme si pjesë përbërëse 

dhe e rëndësishme e ndërveprimit social në fushën e komunikimit. Studiues të kësaj fushe, 

vënë në pah se emocionet kosiderohen faktor i rëndësishëm që ndikojnë në të mësuarit dhe 

aspektin mendor të studentëve, poashtu edhe tek sjelljet që ndërlidhen me instruksionet e 

mësimdhënies nga mësimdhënësit, rrjedhimisht dhe komunikimin ndërpersonal. (Pekrun dhe 

të tjerë, 2007). Në këtë aspekt, Inteligjenca Emocionale po konsiderohet si një ndër 

inteligjencat dhe kompetencat më të rëndësishme për shumë arsye, ndër të cilat,  për të 

promovuar dhe rregulluar rritjen dhe zhvillimin intelektual, personal si dhe rritjen sociale, më 

saktësisht përkrahjen e relacioneve sociale. (Mayer & Salovery, 1997). Sipas Freshwater dhe 

Stickley (2004), aftësia për të vënë në pah emocionet përgjatë ndërveprimit social, dhe aftësia 

për të komunikuar në mënyrë produktive me të tjerët, duket të jetë një kërkesë esenciale për 

relacionet njerëzore/humane, përderisa komunikimi jo verbal mund të shpalosë poashtu një 

jetë të tërë të emocioneve. 

Gjetjet e këtij studimi, tregojnë poashtu se ekzistion marrëdhënie pozitive, e moderuar dhe 

domethënëse nga pikëpamja statistikore, ndërmjet Inteligjencës Emocionale dhe përkrahjes së 

përceptuar sociale. Kapaciteti i individit për të njohur dhe vlerësuar, menaxhuar dhe përdorur 

emocionet në mënyrë adekuate në kuadër të ndërveprimeve sociale, shoqërohet pozitivisht 

me nivelin e përceptimit të përkrahjes sociale të individit. Këto gjetje, janë në përputhje me 

gjetjet e studimeve të tjera empirike, poashtu dhe përkrahin njëkohësisht hipotezën e këtij 

studimi. Përkrahja e përceptuar sociale është një segment i rëndësishëm që ndërlidhet shumë 

dhe me fushën e Inteligjencës Emocionale, duke cilësuar kështu kompetencat emocionale si 

tregues i rëndësishëm i aftësisë apo paaftësisë për të identifikuar, përdorur, kuptuar dhe 

menaxhuar në mënyrë të drejtë emocionet, dha varësisht nga ky nivel i zhvillimit të këtyre 

shkathtësive dhe kompetencave, mund të shoqërohet dhe me aspekte pozitive apo negative, 

përkahje më të ulët/lartë të përceptuar nga të tjerët dhe marrëdhënie të kënaqshme apo jo të 

kënaqshme (ndërveprim social), në veçanti me aspekte pozitive apo negative të komunikimit 

ndërpersonal me të tjerët. Përmes këtij supozimi, vihet në pah dhe një herë rëndësia e trajtimit 

të fushës së Inteligjencës Emocionale si dhe roli i saj në shumë faktorë të tjerë në kontekstin 

personal dhe social.   

Si konkluzion, mund të themi se gjetjet e studimit, të interpretuara dhe diskutuara më lartë, 

mbështetën hipotezat e studimit dhe janë në përputhje me gjetjet e studimeve të tjera 

empirike, sa i përket aspektit të ekzaminimit të marrëdhënieve mes dimensioneve të IE-së dhe 

variablave të pavarura të studimit, komunikimit ndërpersonal dhe përkrahjes së përceptuar 

sociale.    

 

5.3. Diskutime lidhur me objektivin 3. Përcaktimi i dallimeve mes  Inteligjencës 

Emocionale dhe variablave demografikë. 

H5: Ekzistojnë dallime gjinore në raport me kompetencat (dimensionet) e Inteligjencës 

Emocionale;  femrat dhe meshkujt dallojnë në raport të shkathtësive të tyre të Inteligjencës 

Emocionale, më saktësisht në njohjen dhe shprehjen e emocioneve, rregullimin e 

emocioneve, dhe përdorimin e emocioneve për zgjidhjen e situatave problemore. 

H6:. Ekzistojnë dallime gjinore në raport me ndërveprimin social (komunikimin 

ndërpersonal) dhe përkrahjen e përceptuar sociale; femrat dhe meshkujt dallojnë për nga 

modalitetet e komunikimit ndërpersonal dhe nivelit të përkrahjes së përceptuar sociale.   

H:7. Ekzistojnë dallime moshore në raport me kompetencat (dimensionet) e Inteligjencës 

Emocionale; grupmoshat e ndryshme dallojnë në raport me nivelin e shkathtësive të 

Inteligjencës Emocionale, më saktësisht në njohjen dhe shprehjen e emocioneve, rregullimin 

e emocioneve, dhe përdorimin e emocioneve për zgjidhjen e situatave problemore. 

studime të ndërmarra nga Baron-Cohen, 2002; 2003; Gur, Gunning-Dixon, Bilker, dhe Gur, 

2002) supozojnë se pjesë të ndryshme të trurit, të dedikuara për procesim emocional, mund të 

zënë më tepër hapësirë, të jenë më të mëdha tek gjinia femërore, sesa tek ajo mashkullore. Që 

të dy shpjegimet nga perspektivat biologjike dhe sociale, kanë fituar përkrahje nga një rang i 

gjerë i studimeve empirike lidhur me fushën e emocioneve, të cilat përfundimisht tregojnë 

shkathtësi më të mëdha emocionale tek gjinia femërore, si në aspektin e shprehjes 

emocionale, atyre pozitive dhe negative, kompetencave ndërpersonale, dhe përshtatjes sociale 

(Brody dhe Hall, 2000; Ciarrochi, Hynes, dhe Crittenden, 2005; Hall, 1978; Hall dhe Mast, 

2008; Hargie, Saunders, dhe Dickson, 1995). 

            Ndërsa, kishte dhe gjetje të studimeve të cilat vënë në pah se studimeve lidhur me dallimet 

gjinore në fushën e Inteligjencës Emocioanle u mungojnë konkluzionet (Stys dhe Brown, 

2004). Edhe pse disa studime pohojnë se ekzistojnë dallime gjinore, siç mbështesin dhe 

gjetjet e diskutuara më lartë,  të tjera studime nuk kishin gjetur dallime sinjifikante lidhur me 

gjininë dhe kompetencat e Inteligjencës Emocionale. Ky është një fakt që nxjerrë në pah 

nevojën për studime të mëtutjeshme sa i përket kësaj objektive të studimit.  

Përgjithësisht, nga këto gjetje si dhe nga mbështetja e tyre edhe nga hulumtimet e tjera të 

ndërmarra në këtë fushë, mund të konkludohet se nëse shkalla e ulët e posedimit të aftësive 

dhe kompetencave të inteligjencës emocionale është më e shprehur tek njëra gjini, kjo mund 

të paraqet tregues të shkathtësive të ulëta dhe kompetencave të ulëta për të përceptuar, 

përdorur, kuptuar dhe menaxhuar në mënyrë të drejtë emocionet, si dhe mund të shoqërohet 

me aspekte negative, përkahje më të ulët të përceptuar nga të tjerët dhe kualitet të dobët të  

marrëdhënieve ndërpersonale  me të tjerët. Duke u nisur nga ky supozim, vihet në pah dhe një 

herë rëndësia e trajtimit të fushës së inteligjencës emocionale si dhe roli i saj në shumë 

faktorë të tjerë në kontekstin personal dhe social.       

Si konkluzion, mund të themi se gjetjet e studimit, të interpretuara dhe diskutuara më lartë, 

mbështetën hipotezën e studimit mbi dallimet gjinore në raport me shkathtësitë e sferës së 

Inteligjencës Emocionale, dhe janë në përputhje me gjetjet e tjera të studimeve empirike.  

ulët dhe të moderuar gjë që tregon se mungesa e korrelacioneve të larta mes variablave të 

pavarur, e bën të pamundur vlerësimin e saktë të ndikimit të tyre individual në variablin e 

varur, problem në të dhënat parashikuese të këtij studimi, andaj dhe jo të gjithë variablat e 

pavarura u përfshinë në analizën e regresionit. 

Përgjithësisht, edhe gjetjet e këtij studimi, por edhe gjetjet e studimeve të tjera empirike 

tregojnë se Inteligjenca Emocionale ka efekt ndërmjetësues dhe vlerë parashikuese për shumë 

variabla studimi, disa nga të cilat, të trajtuara dhe në këtë studim.  

 

5.9. Ndikimi i përkrahjes së përceptuar sociale në shkathtësitë/kompetencat e 

Inteligjencës Emocionale  

Nga rezultatet e tabelës, të prezantuar në Kapitullin e Rezultateve,  shohim se 9% e variancës 

së përkrahjes së përceptuar sociale llogaritet se parasheh/ndikon në nivelin e Inteligjencës 

Emocionale. Përkrahja e përceptuar sociale, rezultoi të jetë parashikues pozitiv i 

kompetencave emocionale, edhe pse rezultatet treguan vlerë të ulët, kah mesatarja, 

megjithatë, tabela tregon vlerë domethënëse statistikore, dhe lidhje të moderuar për nga 

fortësia. Gjetjet e sipërme përkrahen poashtu nga studimet e tjera empirike. Nga studimet e 

ngjashme empirike, vërejmë kryesisht që përkrahja e përceptuar sociale dhe Inteligjenca 

Emocionale kanë më tepër efekt dhe ndikim ndërmjetësues në shumë variabla të tjera që 

lidhen me shëndetin mendor dhe mirëqenien, kënaqësinë me jetën, performacën etj. 

(Tololupe dhe Donald, 2015). Një studim i ndërmarë nga Zeidner dhe Matthews (2016), që 

kishte për qëllim ekzaminimin e rolit ndërmjetësues të përkrahjes sociale në aftësitë e 

Inteligjencës Emocionale dhe shëndetit mendor, kishte parashikuar dhe konkluduar se 

përkrahja e përceptuar sociale ishte një variabël ndërmjetësuese, domethënëse, e ndikimit të 

Inteligjencës Emocionale në nivelin e stresit. Të dhënat nga këto gjetje dhe gjetjet e tjera 

empirike, mbështesin hipotezën e studimit dhe vërtetojnë dhe një herë se perspektiva sociale, 

më saktësisht konteksti i ndërveprimit social dhe komunikimit ndërpersonal, janë parakushte 

dhe domosdoshmëri për të kuptuarit e benefiteve që vijnë nga shkalla e lartë e kompetencave 

të Inteligjencës Emocionale.  

5.10. Ndikimi i ndërveprimit social (komunikimit ndërpersonal) në 

shkathtësitë/kompetencat e Inteligjencës Emocionale 

Nga gjetjet e këtij studimi, mund të konkludojmë se më pak se 15%, më saktësisht 13% e 

variancës së dallimeve në variablën e Komunikimit ndërpersonal  llogaritet se 

parasheh/ndikon në nivelin e Inteligjencës Emocionale, vlerë kjo e lidhjes së moderuar dhe 

domethënëse në aspektin statistikor. Gjetjet e këtij studimi përkrahen nga gjetjet e studimeve 

të tjera poashtu, të cilat potencojnë shkathtësite/kompetencat e Inteligjencës Emocionale si 

rregullatorë të kontekstit ndërpersonal dhe parashikues të ndërveprimit social dhe 

komunikimit ndërpersoanal. Shkathtësitë efektive të komunikimit ndërpersonal besohet se 

ndikojnë dhe parashohin kompetenca më të mira të Inteligjencës Emocionale dhe empati më 

të zhvilluar. 

Kështu, sipas një studimi nga Lopes dhe Salovey (2004), kualiteti i marrëdhënieve 

ndërpersonale, përfshirë këtu edhe komunikimin ndërpersonal, ndikohet dhe parashihet nga 

aftësitë dhe kompetencat e inidividit për të identifikuar, kuptuar, menaxhuar dhe përdorur 

emocionet në mënyrë adekuate përgjatë ndërveprimeve sociale. Të kuptuarit e dinamikave 

emocionale është parakusht për ndërveprimet sociale. Në këtë aspekt, studimet të cilat kishin 

konsideruar efektet e ndikimit të Inteligjencës Emocionale në relacionet shoqërore dhe 

marrëdhëniet ndërpersonale, kishin nxjerrë konkludime se studentët e suksesshëm ishin ata 

studentë të cilët kishin aftësi dhe shkathtësi më të mira ndërpersoanale dhe përshtatshmëri, 

shkathësi më efektive të menaxhimit të dinamikave dhe ndryshimeve, si dhe ata studentë të 

cilat kanë mekanizma ballafaqimi më realiste dhe fleksibile. Barchard (2003), si dhe (Parker 

dhe të tjerë, 2004).  Ndërsa, studiuesit Pau dhe të tjerë,  (2004, 2007), konfirmojnë se 

studentët të cilët kishin arritur pikë të larta në vlerësimin e testeve të Inteligjencës 

Emocionale, kishin tendenca të raportojnë më pak nivele të përceptuara të stresit përgjatë 

komunikimit ndërpersonal, kishin më shumë tendencë të çmojnë emocionet e tyre dhe të të 

tjerëve, manipulojnë me emocione në mënyrë më racionale dhe konstruktive, etj. Duke pas 

parasysh që njerëzit vënë në pah shumë nga shkathtësitë dhe kompetencat e tyre kur 

ndërveprojnë me të tjerët, mund të konkludohet se ndërveprimi social dhe komunikimi 

ndërpersonal, ndikojnë dhe parashohin më së shumti shkathtësitë, kompetencat për 

menaxhimin e emocioneve, në kuadër të shkathtësive të IE-së.   Rezultatet e një studimi 

lidhur me vlerën parashikuese të Inteligjencës Emocionale në modelet e sjelljeve prosociale 

dhe në marrëdhëniet ndërpersonale,  kanë treguar se Inteligjenca Emocionale (në veçanti 

(Sánchez-Núñez1, Fernández-Berrocal, Montañés dhe Latorre, 2008). Megjithatë, sikurse 

është interpretuar dhe diskutuar tek pjesa e Inteligjencës Emocionale dhe dallimeve gjinore, 

këto gjetje, edhe ato lidhur me dallimet gjinore, edhe ato lidhur me vlerën parashikuese dhe 

ndikimin e gjinisë në kompetencat e Inteligjencës Emocionale, duken të jenë kontraverse 

ndonjeherë, si rezultat i mungesës së një qasjeje uniforme sa i përket rezultateve, e arsyetuar 

për shkak të karakteristikave sociodemografike të mostrës, si dhe llojeve të instrumenteve të 

përdorura.    

 

5.12. Ndikimi i variablit të moshës në Inteligjencën Emocionale 

Nga interpretimi i gjetjeve të këtij studimi, vërehet se më pak se 10%, më saktësisht 7% e 

variancës së dallimeve në grupmoshë llogaritet se parasheh/ndikon në nivelin e Inteligjencës 

Emocionale. Edhe pse vlerë e mesme (moderuar), megjithatë duket të jetë domethënëse në 

aspektin statistikor. 

Vlenë të theksohet se disa studime që synonin të kërkonin se si gjinia qëndron në raport me 

kompetencat e IE-se, kishin gjetur shpeshherë edhe moshën si variabël ndërmjetësuese, mbi 

të cilën ishin gjetur poashtu dallime, varësisht nga kompetencat e Inteligjencës Emocionale. 

Në një studim mbi Inteligjencën Emocionale, ku kompetencat emocionale ishin ngushtë të 

lidhura me variablën e moshës, gjetjet kishin treguar poashtu edhe dallime gjinore në 

grupmosha të ndryshme, si p.sh: në fëmijëri, adoleshëncë dhe në moshën e rritur.  (Harrod 

dhe Scheer, 2005; Sánchez-Núñez dhe të tjerë, 2008) dhe (Houtmeyers, 2002; Santesso, 

Reker, Schmidt dhe Segaloëitz, 2006; Young, 2006). Një studim tjetër i autorëve Guastello 

dhe  Guastello (2003), kishte gjetur një shpjegim tjetër lidhur me ndikimin e gjinisë në 

kompetencat emocionale, të ndikuara nga aspekti i gjeneratave/brezave. Sipas tyre, dallimet 

gjinore sa i përket kompetencave emocionale, janë më të vogla tek grupmoshat e reja, ndërsa 

më të theksuara tek grupmoshat më të vjetra. Këto gjetje, autorët i shpjegojnë përmes 

ndikimit të kulturës dhe edukimit, aspekt që ka theksuar vlerën parashikuese të moshës në 

kompetencat e Inteligjencës Emocionale.  

Sipas udhëzimeve të Cohen (1988) për interpretimin e madhësisë së përmasës së ndikimit të 

variablave të pavarura në ato të varura, përqindja e variancës së shpjeguar), mund të 

konkludojmë se gjetjet e studimit tregojnë ndikim të ulët, kah vlerat e mesme apo të 

8. SHTOJCAT 

Shtojca 1: Pyetësor i strukturuar për matjen e shkallës së Inteligjencës Emocionale  

Instruksione:  

Pyetësori i mëposhtëm do të përdoret për të mbledhur të dhëna për shkallën e Inteligjencës 
Emocionale. Ju jeni përzgjedhur në mënyrë rastësore për të marrë pjesë në këtë studim. 
Përgjegjet korrekte dhe të sinqerta do të kontribuonin shumë në qëllimin e vërtëtë të studimit. 
Përgjigjet janë konfidenciale dhe do të përdoren vetëm për qëllime akademike / rezultate te 
studimit.  

Në anën e djathtë, plotëso duke qarkuar një prej numrave para alternativave te dhëna në të 
gjitha pyetjet e mëposhtme deri në fund të pyetësorit; qarko numrin që mendoni se 
përfaqëson më së miri qëndrimin tuaj mbi pyetjen / çështjen.   

Te dhenat demografike:  

Gjinia :   M   /   F  ; Mosha: ____________;   Vendbanimi: Urban    /    Rural;   

Drejtimi i studimit: ______________________ 

Ju falemnderit për kohën dhe kontributin! 

                                        1 = fuqimisht nuk pajtohem  

2 = nuk pajtohem 

3 = neutral (i/e pa vendosur) 

4 = pajtohem  

5 = fuqimisht pajtohem  

Shtojca 2: Pyetësor i strukturuar për matjen e shkallës së komunikimit ndërpersonal 

Pyetësor i strukturuar për matjen e shkallës së komunikimit ndërpersonal 

Instruksione:  

Pohimet (pyetjet) e këtij pyetësori i referohen mënyrës së komunikimit në ndërveprimet e 
juaja të përditshme. Ju lutemi që të përgjigjeni në mënyrën më të saktë të mundshme, 
varësisht nga situata se si ndiheni për momentin lidhur me pyetjen (pohimin) e studimit. 
Përgjigjjet korrekte dhe të sinqerta do të kontribuojnë shumë në qëllimin e vërtetë të studimit. 
Përgjigjet janë konfidenciale dhe do të përdoren vetëm për qëllime akademike të studimit.  

Instruksione: Shënoni shkallën (numrin) përkatës para pohimit (pyetjes), domethënia e të cilit 
më së miri ju përshtatet: 

1 = aspak nuk pajtohem  

2 = nuk pajtohem 

3 = neutral (pajtohem dhe nuk pajtohem) 

4 = pajtohem  

5 =  pajtohem plotësisht  

 

Te dhenat demografike:  

Gjinia :   M   /   F  ; Mosha: ____________;   Vendbanimi: Urban/Rural;   

Drejtimi i studimit: ______________________ 

Ju falemnderit për kohën dhe kontributin! 

 

__________. 1. Unë i inkurajoj të tjerët për të më treguar se si ata ndihen. 

___________2. Njerëzit me thonë që jam person me të cilin bisedohet lehtë 

___________3.  Njerezit e huaj shpeshherë më ofrohen (ndihen të lirë) dhe fillojnë të  

                           bisedojnë me mua 

___________4.  Të tjerët më thonë që jam një dëgjues i mirë përgjatë bisedave 

___________5.  Jam i/e sinqertë me të tjerët lidhur me ndjenjat dhe mendimet e mia 

___________6.  Unë besoj që komunikimi gjithnjë jep rezultate produktive (të mira) 

___________7. Unë përdor shumë shembuj për të më ndihmuar që të shpjegojë më 

                           mirë atë çfarë jam duke folur.  

8. Unë mund të flas për problemet e mia me familjen.                       1   2   3   4   5   6   7 

9. Unë kam shokë/shoqe me të cilët mund ta ndajë gëzimin  

      dhe pikëllimin.                                                                                 1  2   3   4   5   6    7 

10. Ekziston një person i veçantë në jetën time që kujdeset për           1   2   3   4   5   6    7  
ndjenjat e mia. 

11. Familja ime është e gatshme që të më ndihmojë të marrë              1   2   3   4   5   6    7  
vendime. 

12.  Unë mund të flas për problemet e mia me shokët/shoqet.              1   2   3   4   5   6   7 

 

 

 

 




